
თავი I 

ზოგადი დებულებები 

 

მუხლი 1. მოქმედების სფერო 
 

1. წინამდებარე წესი (შემდგომში წესი) არეგულირებს სსიპ კოლეჯი თეთნულდის სასწავლო პროცესთან 
დაკავშირებულ საკითხებს, ასევე, პროფესიული სტუდენტის სტატუსის მოპოვების, შეჩერების, 
შეწყვეტის, სტატუსის აღდგენის, მობილობის, მიღებული ფორმალური განათლების აღიარების წესებსა 
და პროცედურებს, პროფესიული საგანმანათლებლო პროგრამის შეცვლის ან გაუქმების შემთხვევაში 
სტუდენტის შემდგომი განათლებით უზრუნველყოფის მექანიზმებს, სასწავლო პროცესში ინკლუზიური 
განათლების ინტეგრირებისა და ინკლუზიური სასწავლო გარემოს შექმნის მექანიზმებს და სასწავლო 
პროცესთან დაკავშირებული სხვა საკითხებს.   

2. წინამდებარე წესი შემუშავებულია ,,პროფესიული განათლების შესახებ" საქართველოს კანონის, 
„პროფესიულ საგანმანათლებლო პროგრამაზე ჩარიცხვის წესი და პირობების შესახებ საქართველოს 
განათლებისა და მეცნიერების მინისტრის 2021 წლის 2 ივლისის 42/ნ ბრძანების, საქართველოს 
განათლების, მეცნიერების, კულტურისა და სპორტის მინისტრის 2019 წლის 10 აპრილის „პროფესიული 
მომზადების პროგრამაზე და პროფესიული გადამზადების პროგრამაზე ჩარიცხვის წესის და პირობების 
დამტკიცების შესახებ“ №71/ნ ბრძანებისა და მოქმედი კანონმდებლობის საფუძველზე.  
 

თავი II 

პროფესიულ საგანმანათლებლო პროგრამაზე ჩარიცხვის პროცესის დაგეგმვა და ორგანიზება 

 

მუხლი 2. პროფესიული სტუდენტის სტატუსის მოპოვების წინაპირობები და დაინტერესებულ პირთა 
კონსულტირება 

1. პროფესიული სტუდენტის სტატუსის მოპოვება შესაძლებელია „პროფესიული განათლების შესახებ 
საქართველოს კანონის, საქართველოს განათლებისა და მეცნიერების მინისტრის 2021 წლის 2 
ივლისის N42/ნ ბრძანებით დამტკიცებული "პროფესიულ საგანმანათლებლო პროგრამაზე ჩარიცხვის 
წესი და პირობების, "ამ წესის და პროფესიული საგანმანათლებლო პროგრამებით განსაზღვრული 
დაშვების წინაპირობის მოთხოვნათა დაცვით, დირექტორის მიერ გამოცემული ბრძანების 
საფუძველზე. 

2. პროგრამებზე დაშვების წინაპირობები: 
ა) საბაზო პროფესიულ საგანმანათლებლო პროგრამაზე დაიშვება პირი, რომელსაც აქვს სულ 
მცირე საბაზო ზოგადი განათლების დამადასტურებელი დოკუმენტი. 

ბ) საშუალო პროფესიულ საგანმანათლებლო პროგრამაზე დაიშვება პირი, რომელსაც აქვს სულ 
მცირე სრული ზოგადი განათლების დამადასტურებელი დოკუმენტი ან მასთან გათანაბრებული 
დოკუმენტი. 
გ) საშუალო პროფესიულ საგანმანათლებლო პროგრამაზე, რომელშიც ინტეგრირებულია ზოგადი 
განათლების საშუალო საფეხურის სწავლის შედეგები, დაიშვება პირი, რომელსაც აქვს სულ 
მცირე საბაზო ზოგადი განათლების დამადასტურებელი დოკუმენტი. 
დ) უმაღლეს პროფესიულ საგანმანათლებლო პროგრამაზე დაიშვება პირი, რომელსაც აქვს სრული 
ზოგადი განათლების დამადასტურებელი დოკუმენტი ან მასთან გათანაბრებული დოკუმენტი. 

3. დაინტერესებული პირის მიერ ინფორმირებული გადაწყვეტილების მიღების მხარდასაჭერად, 
დაწესებულება დაინტერესებულ პირს:  

ა) აცნობს პროფესიული განათლების მიღების შესაძლებლობებს;  
ბ)აწვდის ინფორმაციას კონკრეტულ პროგრამაზე დაშვების წინაპირობებისა და შერჩევის 
თავისებურებების შესახებ;  
გ) აწვდის ინფორმაციას პროგრამაზე, ამ წესით გათვალისწინებული, რეგისტრაციის პროცედურებთან 
დაკავშირებით და საჭიროების შემთხვევაში, ეხმარება რეგისტრაციაში. 
დ) აწვდის ინფორმაციას მის მიერ გასაწევი საგანმანათლებლო სერვისების, მათ შორის, პროგრამის 
თავისებურებების (მისანიჭებელი კვალიფიკაცია, სწავლის გაგრძელებისა და დასაქმების 
შესაძლებლობები, სწავლის ხანგრძლივობა და ინტენსივობა, პროგრამის შინაარსი და მისი 
განხორციელების ფორმა, თანაგანმახორციელებელი ორგანიზაციები, დაფინანსების 
შესაძლებლობები და სხვა მახასიათებლები) შესახებ. 

4. დაინტერესებულ პირთა კონსულტირება ხორციელდება მიმართვის შესაბამისად, მთელი წლის 
განმავლობაში.  

მუხლი 3. პროფესიულ საგანმანათლებლო პროგრამაზე ჩარიცხვის ეტაპები და ანკეტა-კითხვარის 
შევსება 

1. პროგრამაზე ჩარიცხვის პროცესი მოიცავს შემდეგ ეტაპებს: 

ა) დაწესებულების მიერ ანკეტა-კითხვარის შევსება; 

ბ) აპლიკანტთა რეგისტრაცია; 

გ) შერჩევა; 

დ) აპლიკანტთა რეიტინგული სიის შედგენა/დამტკიცება 

ე) შედეგების გამოცხადება და პროგრამაზე ჩარიცხვა, რის საფუძველზეც აპლიკანტს ენიჭება 
პროფესიული სტუდენტის სტატუსი; 

2. პროგრამაზე მიღების გამოცხადების მიზნით, დაწესებულება, საქართველოს განათლების, მეცნიერებისა 
და ახალგაზრდობის მინისტრის (შემდგომში მინისტრის) ინდივიდუალური ადმინისტრაციულ 
სამართლებრივი აქტით დადგენილ ვადაში, ავსებს ანკეტა-კითხვარს ელექტრონულად.  

3. ანკეტა-კითხვარი წარმოადგენს, დაწესებულების მიერ, მიღების გამოცხადების მიზნით შექმნილ 
დოკუმენტს, რომელშიც აისახება ინფორმაცია დაწესებულების, მისი პროგრამების, მისაღები ადგილების, 
შერჩევის მეთოდებისა და სხვა პირობების შესახებ. ანკეტა-კითხვარი არის აპლიკანტთა რეგისტრაციის 
მიზნით შექმნილი სარეგისტრაციო სისტემის ინფორმაციის წყარო. 

https://tetnuldi.edu.ge/


                                                                                         დამტკიცებულია:  

სსიპ კოლეჯის ,,თეთნულდი“ დირექტორის  

2026 წლის 27 მაისი, ბრძანება N02/30 

 

4 
 

4. საშუალო პროფესიულ საგანმანათლებლო პროგრამაზე, რომელშიც ინტეგრირებულია ზოგადი 
განათლების საშუალო საფეხურის სწავლის შედეგები, დაწესებულება უფლებამოსილია მიღება 
გამოაცხადოს ორი სასწავლო გეგმით (სასწავლო გეგმა, რომელიც მოიცავს ინტეგრირებულ ზოგად 
მოდულებს და სასწავლო გეგმა, რომელიც არ მოიცავს ინტეგრირებულ ზოგად მოდულებს), თუ 
თავისუფალი ადგილების რაოდენობა იძლევა ორი დამოუკიდებელი ჯგუფის ფორმირების 
შესაძლებლობას, კანონმდებლობით დადგენილი წესით. 

5. მისაღებ პროფესიულ სტუდენტთა ადგილების რაოდენობის გაანგარიშება ხორციელდება შემდეგი 
პრინციპით: 

ა) პროგრამისათვის განსაზღვრულ პროფესიულ სტუდენტთა ზღვრულ რაოდენობას აკლდება ამ 
პროგრამის აქტიური სტატუსის მქონე პროფესიული სტუდენტების რაოდენობა და მიღებული სხვაობა 
ემატება ამ პროგრამაზე სწავლის დაწყების დროისათვის დამამთავრებელი პროფესიული 
სტუდენტების რაოდენობას; 
ბ) აქტიური პროფესიული სტუდენტების რაოდენობა გამოითვლება დაწესებულების მიერ მართვის 
სისტემაში ასახული მონაცემების შესაბამისად, ანკეტა-კითხვარის შევსების დაწყების წინა დღის 
მდგომარეობით; 
გ) დამამთავრებელი პროფესიული სტუდენტების რაოდენობა გამოითვლება მინისტრის 
ინდივიდუალური ადმინისტრაციულ-სამართლებრივი აქტით განსაზღვრული სწავლის დაწყების 
თარიღის მდგომარეობით, მართვის სისტემაში არსებული მონაცემების შესაბამისად. 
 

მუხლი 4. აპლიკანტთა რეგისტრაცია  
 
1. პროგრამაზე რეგისტრაციის მიზნით, პირი გადის ავტორიზაციას სარეგისტრაციო სისტემაში 

www.vet.emis.ge და რეგისტრირდება აპლიკანტად.  
2. აპლიკანტთა რეგისტრაცია ხორციელდება მინისტრის ინდივიდუალური ადმინისტრაციულ-

სამართლებრივი აქტით დადგენილ ვადაში.  
3. რეგისტრაციისას აპლიკანტი უფლებამოსილია აირჩიოს არაუმეტეს 3 (სამი) სასურველი პროგრამა.  
4. პროფესიული განათლების მართვის საინფორმაციო სისტემაში არსებული მონაცემების 

გათვალისწინებით, აქტიური პროფესიული სტუდენტის სტატუსის მქონე პირს შეზღუდული აქვს 
პროგრამაზე რეგისტრაციის უფლება, გარდა ამ წესით განსაზღვრული სწავლის დაწყების დროისთვის 
დამამთავრებელი პროფესიული სტუდენტისა. 

5. რეგისტრაციისას სარეგისტრაციო სისტემაში შეტანილი ინფორმაციის სისწორეზე პასუხისმგებელია 
აპლიკანტი. სარეგისტრაციო სისტემაში მცდარი მონაცემების ასახვა შესაძლოა გახდეს აპლიკანტის 
ჩარიცხვაზე უარის თქმის ან პროფესიული სტუდენტის ჩარიცხვის შესახებ დაწესებულების მიერ 
გამოცემული ინდივიდუალური ადმინისტრაციულ-სამართლებრივი აქტის ნაწილობრივ 
ბათილად/ბათილად ცნობის საფუძველი. 

6. რეგისტრაცია დასტურდება აპლიკანტის ტელეფონის ნომერზე გაგზავნილი შეტყობინებით, 
შევსებული მონაცემები მისთვის ხელმისაწვდომია ინდივიდუალური ანგარიშის მეშვეობით. 

7. აპლიკანტს არჩევანის შეცვლა შეუძლია რეგისტრაციისთვის ამ მუხლის მე-2 პუნქტის საფუძველზე 
დადგენილ ვადაში. შერჩევის პერიოდი და სწავლის დაწყების თარიღი განისაზღვრება საქართველოს 
განათლების, მეცნიერებისა და ახალგაზრდობის მინისტრის ინდივიდუალური ადმინისტრაციულ- 
სამართლებრივი აქტით. 

8. დაწესებულება პასუხისმგებელია პროფესიული განათლების მართვის საინფორმაციო სისტემაში 
ასახული ინფორმაციის სისწორეზე. 

მუხლი 5. აპლიკანტთა შერჩევა, შერჩევის ფორმები და აპლიკანტის ინფორმირება 
 

1. აპლიკანტთა შერჩევა გულისხმობს პროგრამაზე ჩარიცხვის მიზნით, აპლიკანტთა შეფასებას.  

2. შერჩევის პერიოდი, ტესტირებისა და სწავლის დაწყების თარიღი განისაზღვრება მინისტრის 
ინდივიდუალური ადმინისტრაციულ-სამართლებრივი აქტით/აქტებით.  

3. შერჩევა ხორციელდება ქართულ ენაზე, გარდა კანონმდებლობით დადგენილი შემთხვევებისა. 

4. პროფესიულ საგანმანათლებლო პროგრამაზე, რომლის სავალდებულო პროფესიული მოდულებით 
გათვალისწინებული სწავლის შედეგების 50% ან მეტი მიიღწევა რეალურ სამუშაო გარემოში აპლიკანტთა 
შეფასება ხორციელდება დაწესებულების ინდივიდუალური ადმინისტრაციულ-სამართლებრივი აქტით 
განსაზღვრული წესით „პროფესიულ საგანმანათლებლო პროგრამაზე ჩარიცხვის წესისა და პირობების 
დამტკიცების შესახებ“.  

5. უმაღლეს პროფესიულ საგანმანათლებლო პროგრამაზე ჩარიცხვისთვის აპლიკანტთა შეფასება 
ხორციელდება სსიპ - შეფასებისა და გამოცდების ეროვნული ცენტრის (შემდგომში - ცენტრი) მიერ 
ორგანიზებული ტესტირების საფუძველზე, გარდა საქართველოს კანონმდებლობის შესაბამისად 
დამტკიცებული „სწავლის სფეროების კლასიფიკატორით“ (შემდგომ – სწავლის სფეროების 
კლასიფიკატორი) გათვალისწინებული მუსიკა და საშემსრულებლო ხელოვნების დეტალური სფეროს 
(კოდი: 0215) და სპორტის დეტალური სფეროს (კოდი: 1014 ) პროგრამებისა.    

6. დაწესებულების მიერ საბაზო პროფესიულ საგანმანათლებლო პროგრამაზე, საშუალო პროფესიულ 

საგანმანათლებლო პროგრამაზე, ასევე, საშუალო პროფესიულ საგანმანათლებლო პროგრამაზე, რომელიც 

მოიცავს ინტეგრირებულ ზოგად მოდულებს, აპლიკანტთა შერჩევა ხორციელდება კოლეჯის დირექტორის 

ინდივიდუალური ადმინისტრაციულ სამართლებრივი აქტით განსაზღვრული წესით.  

7. შერჩევის მეთოდად მოტივაციური გასაუბრების გამოყენების შემთხვევაში, დაწესებულება 
ხელმძღვანელობს ამ წესის დანართი #1-ით განსაზღვრული მოტივაციური გასაუბრების ფორმით. 

მუხლი 6. შერჩევა საბაზო და საშუალო პროფესიულ საგანმანათლებლო პროგრამებზე  
 

1. საბაზო და საშუალო პროფესიულ საგანმანათლებლო პროგრამებზე,  აპლიკანტთა შერჩევა ხორციელდება 
დაწესებულების დირექტორის ინდივიდუალური ადმინისტრაციულ-სამართლებრივი აქტით 
განსაზღვრული წესით, რომელიც არეგულირებს: 

ა) შეფასების ვადებს და ამ ვადების სარეგისტრაციო სისტემაში ასახვას;  
ბ) შეფასების თარიღების შესახებ აპლიკანტთა ინფორმირების ფორმებს;  
გ) შეფასების მეთოდებსა და ეტაპებს 
დ) შეფასების მინიმალური კომპეტენციის ზღვარს; 
ე) საჭიროების შემთხვევაში აპლიკანტის განსხვავებულ თარიღში შეფასების უზრუნველყოფის წესსა და 
პირობებს 
ვ) დაწესებულებას მიერ განსაზღვრულ სხვა პირობებს. 

2. თითოეულ პროფესიულ საგანმანათლებლო პროგრამაზე აპლიკანტთა შეფასების თარიღი/თარიღები 
განისაზღვრება დაწესებულებას დირექტორის ინდივიდუალური ადმინისტრაციულ-სამართლებრივი 
აქტით.  

3. შერჩევა ხორციელდება კანონმდებლობით დადგენილ შერჩევის პერიოდში. დაწესებულება აღნიშნულ 
ინფორმაციას ასახავს სარეგისტრაციო სისტემაში და ასევე, განათავსებს მის ოფიციალურ ვებგვერდზე, 
შეფასების თარიღის დადგომამდე არაუგვიანეს 2 სამუშაო დღით ადრე. 

4. შეფასების თარიღების შესახებ აპლიკანტთა ინფორმირება ხორციელდება შეფასების თარიღის 
დადგომამდე არაუგვიანეს 2 სამუშაო დღით ადრე. ინფორმირების ფორმებია:  

ა) მოკლეტექსტური შეტყობინების გაგზავნა აპლიკანტებისთვის; 
ბ) ინფორმაციის განთავსება დაწესებულებას ოფიციალურ ვებ.გვერდზე/სოციალური ქსელის გვერდზე. 

5. დაწესებულება, კანონმდებლობით დადგენილ შერჩევის პერიოდში, სარეგისტრაციო სისტემაში ასახავს 
აპლიკანტთა შეფასების შედეგებს. 

6. დაწესებულებას მიერ განხორციელებული შეფასება არის დიფერენცირებული. 

7. მართვის სისტემა, რეიტინგულ სიას ადგენს, აპლიკანტის შეფასების შედეგების და სოციალურად 
დაუცველი ოჯახების მონაცემთა ერთიან ბაზაში საარსებო შემწეობის მიმღები პირის სტატუსის 
გათვალისწინებით, რომელსაც ამტკიცებს დაწესებულებას დირექტორი ინდივიდუალური 
ადმინისტრაციულ-სამართლებრივი აქტით. 

8. თუ აპლიკანტთა რაოდენობა ნაკლებია პროგრამაზე მისაღები ადგილების რაოდენობაზე, რეიტინგულ სია 
დგება ყველა იმ აპლიკანტის გათვალისწინებით რომელთა რეიტინგული ქულა უტოლდება ან აღემატება 
დაწესებულების მიერ პროგრამისთვის დადგენილ მინიმალურ კომპეტენციის ზღვარს.  

9.  აპლიკანტის შეფასების შედეგი წარმოადგენს რეიტინგულ ქულას, გარდა ამ მუხლის 10 პუნქტით 
გათვალისწინებული შემთხვევისა.  

10.  თუ აპლიკანტი არის სოციალურად დაუცველი ოჯახების მონაცემთა ერთიან ბაზაში საარსებო შემწეობის 
მიმღები პირი, მისი რეიტინგული ქულა განისაზღვრება შეფასების შედეგად მიღებული 
ქულის 1.1. კოეფიციენტზე გამრავლებით.  

11. თანაბარი რეიტინგული ქულის მქონე აპლიკანტები რეიტინგულ სიაში დაიკავებენ ერთსა და იმავე 
ადგილს, ხოლო სიის ნუმერაცია გაგრძელდება თითოეული ადგილისთვის თანაბარქულიანი 
აპლიკანტების რაოდენობის გათვალისწინებით. 

12. თუ საშუალო პროფესიულ საგანმანათლებლო პროგრამაზე მიღებისთვის შერჩევა დაწესებულების 
შეფასებასთან ერთად ითვალისწინებს ცენტრის მიერ ორგანიზებულ ტესტირებასაც, საბოლოო შედეგის 
გაანგარიშების მიზნით, მართვის სისტემა უზრუნველყოფს ტესტირებისა და დაწესებულების შეფასების 
შედეგების განთავსებას ერთიან სკალაზე. თითოეული შეფასების შედეგის ხვედრითი წილი საბოლოო 
შედეგის გაანგარიშებისას არის 50%.  

მუხლი 7. შერჩევა უმაღლეს პროფესიულ საგანმანათლებლო პროგრამაზე  
 

1. უმაღლეს პროფესიულ საგანმანათლებლო პროგრამაზე ჩარიცხვისთვის აპლიკანტთა შეფასება 
ხორციელდება სსიპ - შეფასებისა და გამოცდების ეროვნული ცენტრის (შემდგომში - ცენტრი) მიერ 

ორგანიზებული ტესტირების საფუძველზე, რომლის ჩატარების თარიღი განისაზღვრება მინისტრის 
ინდივიდუალური ადმინისტრაციულ-სამართლებრივი აქტით, გარდა საქართველოს კანონმდებლობის 
შესაბამისად დამტკიცებული „სწავლის სფეროების კლასიფიკატორით“ (შემდგომ – სწავლის სფეროების 
კლასიფიკატორი) გათვალისწინებული მუსიკა და საშემსრულებლო ხელოვნების დეტალური სფეროს 
(კოდი: 0215) და სპორტის დეტალური სფეროს (კოდი: 1014 ) პროგრამებისა.    

2.  მინისტრის ინდივიდუალური ადმინისტრაციულ-სამართლებრივი აქტით განისაზღვრება ის საშუალო 
პროფესიული საგანმანათლებლო პროგრამები, სადაც სწავლის გაგრძელების უფლების მოსაპოვებლად 
შეფასება შესაძლოა განხორციელდეს ცენტრის მიერ ორგანიზებული ტესტირების გზით და დაწესებულება 
უფლებამოსილია შერჩევის ძირითად მეთოდად ანკეტა-კითხვარის შევსების ეტაპზე ამ პროგრამებისთვის, 
განსაზღვროს ცენტრის მიერ ორგანიზებული ტესტირება, რომლის თარიღი განისაზღვრება მინისტრის 
ინდივიდუალური ადმინისტრაციულ-სამართლებრივი აქტით. 

3. დაწესებულება უფლებამოსილია ამ მუხლის პირველი პუნქტით გათვალისწინებული შეფასების გარდა, 
დირექტორის ინდივიდუალური ადმინისტრაციულ-სამართლებრივი აქტით განსაზღვროს შეფასების 
დამატებითი მექანიზმები, რომელიც არეგულირებს: 

ა) შერჩევის ვადებს და ამ ვადების სარეგისტრაციო სისტემაში ასახვას;  

ბ) შეფასების თარიღების შესახებ აპლიკანტთა ინფორმირებას;  

გ) შეფასების მეთოდებსა და ეტაპებს; 

დ) მინიმალური კომპეტენციის ზღვარს; 

ე) სხვა პირობებს, საჭიროებისამებრ. 

4. ამ მუხლის მე-3 პუნქტით განსაზღვრულ შემთხვევაში, თითოეულ უმაღლეს პროფესიულ 
საგანმანათლებლო პროგრამაზე აპლიკანტთა შეფასების თარიღს/თარიღებს განსაზღვრავს 
დაწესებულებას დირექტორი ინდივიდუალური ადმინისტრაციულ-სამართლებრივი აქტით.  

5. შერჩევა ხორციელდება კანონმდებლობით დადგენილ შერჩევის პერიოდში. დაწესებულება აღნიშნული 
ინფორმაციას ასახავს სარეგისტრაციო სისტემაში და ასევე, ათავსებს მის ოფიციალურ ვებ-გვერდზე, 
შეფასების თარიღის დადგომამდე არაუგვიანეს 2 სამუშაო დღით ადრე. 

6. შეფასების თარიღების შესახებ აპლიკანტთა ინფორმირება ხორციელდება შეფასების თარიღის 
დადგომამდე არაუგვიანეს 2 სამუშაო დღით ადრე. ინფორმირების ფორმებია:  

ა) მოკლეტექსტური შეტყობინების გაგზავნა აპლიკანტებისთვის; 
ბ) ინფორმაციის განთავსება დაწესებულებას ოფიციალურ ვებ.გვერდზე/სოციალური ქსელის გვერდზე. 

7. ამ მუხლის მე-3 პუნქტით გათვალისწინებულ შემთხვევაში, დაწესებულებას მიერ განხორციელებული 
შეფასება არის დიფერენცირებული. 

8. ცენტრის მიერ ორგანიზებული ტესტირებისთვის მინიმალური კომპეტენციის ზღვარს ადგენს ცენტრის 
დირექტორი. 

9. იმ შემთხვევაში, თუ აპლიკანტი ვერ გადალახავს დაწესებულების და ცენტრის მიერ განსაზღვრულ 
მინიმალური კომპეტენციის ზღვარს, დაკარგავს ჩარიცხვის უფლებას. 

10. იმ შემთხვევაში, თუ აპლიკანტი ვერ გადალახავს ამ მუხლის მე-8 პუნქტით გათვალისწინებულ მინიმალური 
კომპეტენციის ზღვარს, დაწესებულება უფლებამოსილია არ დაუშვას აპლიკანტი ამ მუხლის მე-3 პუნქტით 
გათვალისწინებულ შერჩევაზე. 

11. იმ საშუალო პროფესიული პროგრამისთვის, სადაც შერჩევის მეთოდად განსაზღვრულია ტესტირება, 
მართვის სისტემა რეიტინგულ სიას ადგენს, ტესტირებისა და დაწესებულების შეფასების საბოლოო 
შედეგებისა (ასეთის არსებობის შემთხვევაში) და სოციალური სტატუსის გათვალისწინებით, რომელიც 
მტკიცდება მართვის სისტემის უფროსის ინდივიდუალური ადმინისტრაციულ-სამართლებრივი აქტით.  

12. თუ უმაღლეს პროფესიულ საგანმანათლებლო პროგრამაზე მიღებისთვის ტესტირებასთან ერთად 
დადგენილია დაწესებულებას შეფასება, საბოლოო შედეგის გაანგარიშების მიზნით, მართვის სისტემა 
უზრუნველყოფს ტესტირებისა და დაწესებულებას შეფასების შედეგების განათავსებს ერთიან სკალაზე. 
თითოეული შეფასების შედეგების ხვედრითი წილი საბოლოო შედეგის გაანგარიშებისას არის 50%. 

13. მართვის სისტემა, უმაღლესი პროფესიული საგანმანათლებლო პროგრამისთვის რეიტინგულ სიას ადგენს, 
ტესტირებისა და დაწესებულების შეფასების საბოლოო შედეგებისა (ასეთის არსებობის შემთხვევაში) და 
სოციალური სტატუსის გათვალისწინებით, რომელსაც მართვის სისტემის უფროსი ამტკიცებს 
ინდივიდუალური ადმინისტრაციულ-სამართლებრივი აქტით. 

14. აპლიკანტის შეფასების შედეგი წარმოადგენს რეიტინგულ ქულას, გარდა ამ მუხლის მე-15 პუნქტით 
გათვალისწინებული შემთხვევისა.  

15. თუ აპლიკანტი არის სოციალურად დაუცველი ოჯახების მონაცემთა ერთიან ბაზაში საარსებო შემწეობის 
მიმღები პირი, მისი რეიტინგული ქულა განისაზღვრება შეფასების შედეგად მიღებული 
ქულის 1.1. კოეფიციენტზე გამრავლებით. 

16. იმ შემთხვევაში თუ რეიტინგული სიის შედგენისას აპლიკანტთა რაოდენობა ნაკლებია პროგრამაზე 
მისაღები ადგილების რაოდენობაზე, რეიტინგულ სია დგება ყველა იმ აპლიკანტის გათვალისწინებით, 
რომელთაც გადალახული აქვთ მინიმალური კომპეტენციის ზღვარი. 

17. თანაბარი რეიტინგული ქულის მქონე აპლიკანტები რეიტინგულ სიაში დაიკავებენ ერთსა და იმავე 
ადგილს, ხოლო სიის ნუმერაცია გაგრძელდება თითოეული ადგილისთვის თანაბარქულიანი 
აპლიკანტების რაოდენობის გათვალისწინებით. 

მუხლი 8. შერჩევა პროფესიულ საგანმანათლებლო პროგრამაზე, რომლის სავალდებულო პროფესიული 
მოდულებით გათვალისწინებული სწავლის შედეგების 50% ან მეტი მიიღწევა რეალურ სამუშაო გარემოში 

1. იმ პროფესიულ საგანმანათლებლო პროგრამაზე, რომლის სავალდებულო პროფესიული მოდულებით 
გათვალისწინებული სწავლის შედეგების 50% ან მეტი მიიღწევა რეალურ სამუშაო გარემოში (შემდგომ – 
რეალურ სამუშაო გარემოში განხორციელებული პროგრამა) აპლიკანტთა შერჩევა ხორციელდება 
დაწესებულების დირექტორის ინდივიდუალური ადმინისტრაციულ-სამართლებრივი აქტით 
განსაზღვრული წესით, რომელიც არეგულირებს: 

ა) შერჩევის ვადებს და ამ ვადების სარეგისტრაციო სისტემაში ასახვას;  

ბ) შეფასების თარიღების შესახებ აპლიკანტთა ინფორმირებას;  
გ) შეფასების მეთოდებსა და ეტაპებს, მათ შორის, სსიპ შეფასებისა და გამოცდების ეროვნული ცენტრის 
(შემდგომ – ცენტრი) მიერ ორგანიზებულ ტესტირებასაც, მინისტრის ინდივიდუალური 
ადმინისტრაციულ-სამართლებრივი აქტით განსაზღვრულ საშუალო პროფესიულ საგანმანათლებლო 
პროგრამებზე; 
დ) მინიმალური კომპეტენციის ზღვარს; 
ე) დაწესებულებას მიერ განსაზღვრულ სხვა პირობებს. 

2. რეალურ სამუშაო გარემოში განხორციელებულ პროგრამაზე აპლიკანტთა შეფასების თარიღი/თარიღები 
განისაზღვრება დაწესებულების დირექტორის ინდივიდუალური ადმინისტრაციულ-სამართლებრივი 
აქტით, კანონმდებლობით განსაზღვრულ შერჩევის პერიოდში. დაწესებულება აღნიშნულ ინფორმაციას 
ასახავს სარეგისტრაციო სისტემაში და ათავსებს მის ოფიციალურ ვებგვერდზე, შეფასების თარიღის 
დადგომამდე არაუგვიანეს 2 სამუშაო დღით ადრე. 

3. შეფასების თარიღების შესახებ აპლიკანტთა ინფორმირება ხორციელდება შეფასების თარიღის 
დადგომამდე არაუგვიანეს 2 სამუშაო დღით ადრე. ინფორმირების ფორმებია: 

ა) მოკლეტექსტური შეტყობინების გაგზავნა აპლიკანტებისთვის; 
ბ) ინფორმაციის განთავსება დაწესებულებას ოფიციალურ ვებ.გვერდზე/სოციალური ქსელის გვერდზე. 

4. დაწესებულება კანონმდებლობით დადგენილ შერჩევის პერიოდში, სარეგისტრაციო სისტემაში ასახავს 
აპლიკანტთა შეფასების შედეგებს. 

5. დაწესებულებას მიერ განხორციელებული შეფასება არის დიფერენცირებული.  

6. დაწესებულება რეიტინგულ სიას ადგენს აპლიკანტის შეფასების შედეგების გათვალისწინებით, ამტკიცებს 
დირექტორის ინდივიდუალური ადმინისტრაციულ-სამართლებრივი აქტით და ინფორმაციას ასახავს 
სარეგისტრაციო სისტემაში. 

7. თანაბარი რეიტინგული ქულის მქონე აპლიკანტები რეიტინგულ სიაში დაიკავებენ ერთსა და იმავე 
ადგილს, ხოლო სიის ნუმერაცია გაგრძელდება თითოეული ადგილისთვის თანაბარქულიანი 
აპლიკანტების რაოდენობის გათვალისწინებით.  

მუხლი 9. ტესტირება 
 

1. ტესტირებაში მონაწილეობს უმაღლეს პროფესიულ საგანმანათლებლო პროგრამაზე ან/და იმ საშუალო 
პროფესიულ პროგრამებზე რეგისტრირებული აპლიკანტი, რომლისთვისაც, შერჩევის მეთოდად 
განსაზღვრულია ტესტირება.  

2. უმაღლეს პროფესიულ საგანმანათლებლო პროგრამაზე სწავლის გაგრძელების უფლების მოსაპოვებლად, 
აუცილებელია ტესტირების გავლა აკადემიური უნარებში. 

3. საშუალო პროფესიულ საგანმანათლებლო პროგრამაზე სწავლის გაგრძელების უფლების მოსაპოვებლად, 
შესაძლებელია, დაწესებულების მიერ მოთხოვნილი იყოს ტესტირების გავლა აკადემიურ უნარებში.  

4. ჩასაბარებელი ტესტების საგამოცდო პროგრამას, ცენტრის წარდგინებით, ამტკიცებს მინისტრი, 
ინდივიდუალური ადმინისტრაციულ-სამართლებრივი აქტით. 

https://tetnuldi.edu.ge/

5. სწავლის სფეროების კლასიფიკატორით გათვალისწინებული დეტალური სფეროს შესაბამისად, საბაზო 
აკადემიური უნარების ტესტირება შეიძლება დაწესდეს: 

ა) წიგნიერებაში;  

ბ) რაოდენობრივ წიგნიერებაში;  

გ) საბუნებისმეტყველო მეცნიერებებში (ქიმიის კომპონენტი და/ან ფიზიკის კომპონენტი და/ან 
ბიოლოგიის კომპონენტი).  

6. თუ სწავლის სფეროების კლასიფიკატორით გათვალისწინებული დეტალური სფეროსთვის განისაზღვრა 
ტესტის რამდენიმე ტიპი, აპლიკანტი აბარებს ამ ტესტის ყველა ტიპს. 

7. ტესტირების კოორდინაციას და ტესტირების დაგეგმვისა და ჩატარების პროცესში საგამოცდო ცენტრების 
მონიტორინგს ახორციელებს სამინისტრო. 

8. თითოეულ აპლიკანტზე, რომელიც დარეგისტრირდა უმაღლეს პროფესიულ საგანმანათლებლო 
პროგრამაზე ან/და იმ საშუალო პროფესიულ პროგრამაზე, რომელზეც შერჩევის მეთოდად 
განსაზღვრულია ტესტირება, სარეგისტრაციო სისტემაში გენერირდება საგამოცდო ბარათი. ბარათში 
მითითებულია აპლიკანტის შემდეგი პერსონალური მონაცემები – სახელი, გვარი, პირადი ნომერი, 
დაბადების თარიღი, სქესი და აპლიკანტის ფოტოსურათი, იმ შემთხვევაში, თუ აღნიშნული აპლიკანტის 
ფოტოსურათი ფიქსირდება სახელმწიფო სერვისების განვითარების სააგენტოს მონაცემთა ელექტრონულ 
ბაზაში. ბარათში ასევე მიეთითება ის საგამოცდო ცენტრი, სადაც აპლიკანტი გაივლის ტესტირებას, 
ჩასაბარებელი ტესტი, ტესტირების ჩატარების თარიღები და ტესტირებაზე რეგისტრაციის დაწყების დრო.  

მუხლი 10. სპეციალური საგანმანათლებლო საჭიროების მქონე აპლიკანტთა პროგრამაზე ჩარიცხვის 
პროცედურა  

1. სპეცილური საგანანმანათლებლო საჭიროების მქონე აპლიკანტები დაწესებულებაში ირიცხებიან 
პროფესიულ სტუდენტთა ზღვრული ოდენობის ზემოთ გამოცხადებული ადგილების 15 %-ის ფარგლებში;  

2. დაწესებულება განიხილავს მულტიდისციპლინური გუნდის მიერ მომზადებულ რეკომენდაციებს, 
თანდართულ დოკუმენტაციას და იღებს გადაწყვეტილებას პირის პროგრამაზე ჩარიცხვის შესახებ პრაქტიკული 
მოსინჯვის შედეგების საფუძველზე, რომელსაც წარმართავს რექტორის ბრძანებით განსაზღვრული კომისია; 

3. თუ პროგრამაზე დარეგისტრირებული აპლიკანტების რაოდენობა აღემატება პროფესიული 
საგანმანათლებლო პროგრამისთვის სპეციალაური საგანმანათლებლო საჭიროების მქონე აპლიკანტისთვის 
გათვალისწინებული ადგილების რაოდენობას, ჩარიცხვის დროს უპირატესობა ენიჭება სპეციალური 
საგანმანათლებლო საჭიროების მქონე აპლიკანტს, რომელიც პირველად მოიპოვებს პროფესიული სტუდენტის 
სტატუსს.  

4. სპეციალური საგანმანათლებლო საჭიროების მქონე აპლიკანტთა პროგრამაზე ჩარიცხვის მიზნით 
დაწესებულების მიერ გამოიცემა ინდივიდუალური ადმინისტრაციულ-სამართლებრივი აქტი. მონაცემები 
აისახება სარეგისტრაციო სისტემაში და ხდება აპლიკანტის ინფორმირება სატელეფონო ან/და 
ელექტრონულის ფოსტის საშუალებით.  

https://tetnuldi.edu.ge/


                                                                                         დამტკიცებულია:  

სსიპ კოლეჯის ,,თეთნულდი“ დირექტორის  

2026 წლის 27 მაისი, ბრძანება N02/30 

 

11 
 

5. იმ პროფესიულ საგანმანათლებლო პროგრამაზე, რომლის სავალდებულო პროფესიული მოდულებით 
გათვალისწინებული სწავლის შედეგების 50% ან მეტი მიიღწევა რეალურ სამუშაო გარემოში, სპეციალური 
საგანმანათლებლო საჭიროების მქონე პირი გადის ამ წესის მე-7 მუხლით გათვალისწინებულ შერჩევას. 

6. სპეციალური საგანმანათლებლო საჭიროების მქონე აპლიკანტთა პროგრამებზე ჩარიცხვით მიზნით, 
დაწესებულების დირექტორი გამოსცემს ინდივიდუალურ ადმინისტრაციულ-სამართლებრივ აქტს, მონაცემებს 
ასახავს სარეგისტრაციო სისტემაში და უზრუნველყოფს სპეციალური საგანმანათლებლო საჭიროების მქონე 
აპლიკანტის ინფორმირებას კანონმდებლობით განსაზღვრული შერჩევის პერიოდში. 

7. პროგრამაზე ჩასარიცხად წარსადგენი დოკუმენტაციის ნუსხა, ვადები, ასევე, ხელშეკრულების 
გაფორმების ვადები განისაზღვრება დაწესებულების დირექტორის ინდივიდუალური ადმინისტრაციულ-
სამართლებრივი აქტით. 

8. დაწესებულება ამ მუხლის მე-7 პუნქტით გათვალისწინებული დოკუმენტების წარდგენის 
შემდეგ, პროგრამაზე სწავლის დაწყებამდე, ინდივიდუალური ადმინისტრაციულ-სამართლებრივი აქტით 
რიცხავს სპეციალური საგანმანათლებლო საჭიროების მქონე აპლიკანტებს შესაბამის პროგრამაზე და 
აფორმებს ხელშეკრულებას ამ აპლიკანტთან / მის კანონიერ წარმომადგენელთან. 

9. ჩარიცხული პროფესიული სტუდენტების შესახებ მონაცემებს დაწესებულება,  სწავლის დაწყების 
თარიღის დადგომამდე, ასახავს პროფესიული განათლების მართვის საინფორმაციო სისტემაში. 

 

მუხლი 11. უმაღლეს პროფესიულ საგანმანათლებლო პროგრამაზე სსიპ შეფასებისა და გამოცდების 
ეროვნული ცენტრის მიერ ორგანიზებული ტესტირების გავლის გარეშე ჩარიცხვა  

1. პროფესიულ საგანმანათლებლო პროგრამაზე სსიპ შეფასებისა და გამოცდების ეროვნული ცენტრის 
მიერ ორგანიზებული ტესტირების (შემდგომში „ტესტირება”) გავლის გარეშე ჩარიცხვის უფლება აქვთ: 

ა) უცხოეთში მცხოვრებ თანამემამულის სტატუსის მქონე უცხო ქვეყნის მოქალაქეებს;  

ბ) საქართველოს მოქალაქეებს, რომლებმაც ზოგადი განათლების საშუალო საფეხური დაასრულეს უცხო 
ქვეყნის ზოგად საგანმანათლებლო დაწესებულებაში, პროფესიულ საგანმანათლებლო პროგრამაზე 
ჩარიცხვის ან ჩარიცხვის წინა წელს და რომელთა განათლება აღიარებულ იქნა კანონმდებლობით 
დადგენილი წესით.  

გ) საქართველოს მოქალაქეები და „საქართველოს მოქალაქეთა და საქართველოში მცხოვრებ უცხოელთა 
რეგისტრაციის, პირადობის (ბინადრობის) მოწმობისა და საქართველოს მოქალაქის პასპორტის გაცემის წესის 
შესახებ― საქართველოს კანონის 2013 მუხლით გათვალისწინებული პირები, რომლებმაც ზოგადი 
განათლების საშუალო საფეხური დაასრულეს „ოკუპირებული ტერიტორიების შესახებ― საქართველოს 
კანონით გათვალისწინებულ ოკუპირებულ ტერიტორიაზე არსებულ ზოგადსაგანმანათლებლო 
დაწესებულებაში, პროფესიულ საგანმანათლებლო პროგრამაზე ჩარიცხვის ან ჩარიცხვის წინა წელს და 
რომელთა სრული ზოგადი განათლება აღიარებულ იქნა საქართველოს განათლების, მეცნიერებისა და 
ახალგაზრდობის სამინისტროს მიერ დადგენილი წესით.  

დ) თავშესაფრის მაძიებელ, ლტოლვილის ან ჰუმანიტარული სტატუსის მქონე პირებს. 2. ამ მუხლის პირველი 
პუნქტით განსაზღვრულ აპლიკანტთა შერჩევა ხორციელდება დაწესებულებისმიერ ორგანიზებული 
გასაუბრების საფუძველზე;  

2. ამ მუხლის პირველი პუნქტით გათვალისწინებული პირებისთვის განსაზღვრული გასაუბრების 
ჩატარების მიზნით იქმნება კომისია არანაკლებ 3 წევრის შემადგენლობით. კომისიის შემადგენლობაში 
შედიან: კომისიის თავმჯდომარე, კომისიის მდივანი და წევრ(ებ)ი. კომისიაში, გარდა პროფესიული 
საგანმანათლებლო დაწესებულების წარმომადგენლებისა, ჩართული უნდა იყოს პარტნიორი ორგანიზაციის 
წარმომადგენელი. კომისიის გადაწყვეტილება აპლიკანტის პროფესიულ საგანმანათლებლო პროგრამაზე 
ჩარიცხვის რეკომენდაციის თაობაზე ფორმდება ოქმით, რომელიც წარედგინება დაწესებულების 
დირექტორს.  

3. უმაღლეს პროფესიულ საგანმანათლებლო პროგრამაზე ტესტირების გავლის გარეშე 
გათვალისწინებულ პირებზე ვრცელდება რეგისტრაციისთვის ამ წესით განსაზღვრული პირობები, ხოლო 
შერჩევის წესი და პირობები განისაზღვრება ამ წესის შესაბამისად.  

4. პროფესიულ საგანმანათლებლო პროგრამაზე ტესტირების გავლის გარეშე შერჩეული აპლიკანტების 
შესახებ ინფორმაციას დაწესებულება ასახავს სარეგისტრაციო სისტემაში ამ წესით გათვალისწინებულ 
შერჩევის პერიოდში.  

5. უმაღლეს პროფესიულ საგანმანათლებლო პროგრამაზე ტესტირების გავლის გარეშე შერჩეული 
აპლიკანტების ჩარიცხვის შესახებ გამოიცემა დაწესებულების ინდივიდუალური 
ადმინისტრაციულსამართლებრივი აქტი და ინფორმაცია აისახება პროფესიული განათლების მართვის 
საინფორმაციო სისტემაში, კანონმდებლობით დადგენილი წესით. 

მუხლი 12. შერჩევა რუსულ, აზერბაიჯანულ ან სომხურ ენებზე  

1. შერჩევა შესაძლებელია განხორციელდეს ასევე, ეროვნული უმცირესობის ენაზე (რუსულ, 
აზერბაიჯანულ ან სომხურ ენებზე). დაწესებულება ამ გზით ჩარიცხული პროფესიული სტუდენტებისთვის 
პროგრამაზე სწავლებას იწყებს ქართული ენის მოდულით. ქართული ენის მოდულის დაუძლევლობის 
შემთხვევაში, პირს უწყდება პროფესიული სტუდენტის სტატუსი.  

2. ქართული ენის მოდულის დაძლევის შემთხვევაში, პროფესიული სტუდენტი სარგებლობს 
გარდამავალი (მომლოდინე) პროფესიული სტუდენტის სტატუსით და უფლებამოსილია:  

ა) სწავლა განაგრძოს იმავე პროგრამაზე, რომელზეც განხორციელდა მისი ჩარიცხვა. ამ შემთხვევაში, მას 
პროფესიული სტუდენტის სტატუსი გაუაქტიურდება პირადი განცხადების საფუძველზე, შემდგომი მიღების 
ფარგლებში, ამ პროგრამაზე ჩარიცხული პროფესიული სტუდენტების მიერ სწავლის დაწყებისთანავე;  

ბ) ამ პუნქტის „ა” ქვეპუნქტით განსაზღვრული უფლებამოსილების განხორციელების შეუძლებლობის 
შემთხვევაში, ან პროფესიული სტუდენტის პირადი განცხადების საფუძველზე, საქართველოს 
კანონმდებლობის საფუძველზე დამტკიცებული „პროფესიული სტუდენტის მობილობის წესის შესაბამისად, 
ისარგებლოს შიდა ან გარე მობილობით;  

გ) შეინარჩუნოს მის მიერ მოპოვებული სამართლებრივი მდგომარეობა.  

3. დაწესებულება უფლებამოსილია ჩარიცხულ პროფესიულ სტუდენტს პროგრამაზე სწავლა 
დააწყებინოს ქართული ენის მოდულის გავლის გარეშე, იმ შემთხვევაში, თუ პროგრამით (რომელზეც მოიპოვა 
ჩარიცხვის უფლება) გათვალისწინებული მოდულით/მოდულებით დადგენილი ენობრივი კომპეტენცია 
დადასტურდება დაწესებულების მიერ ორგანიზებული ქართულ ენაში ტესტირების გზით;  

4.  ქართული ენის დადასტურებისათვის დაინტერესებული პროფესიული სტუდენტი პირადი 
განცხადებით მიმართავს დაწესებულების დირექტორს სწავლის დაწყებამდე არანაკლებ 15 კალენდარული 
დღით ადრე;  

5. დირექტორი ნიშნავს ქართული ენის ტესტირების თარიღს, რაც ეცნობება დაინტერესებულ პირს 
ტესტირების ჩატარებამდე არანაკლებ 3 კალენდარული დღისა. თარიღი ეცნობება დაინტერესებულ პირს 
სატელეფონო შეტყობინებით ან ელექტრონული ფოსტით.  

6. ტესტირებისათვის შეფასების ინსტრუმენტი შემუშავდება დარგის სპეციალისტების მიერ და გაივლის 
ვალიდაციას დაწესებულების მიერ დადგენილი წესით.  

7. პირი, რომელმაც დაადასტურა შესაბამისი პროფესიული საგანმანათლებლო პროგრამით 
განსაზღვრული კომპეტენცია(პროგრამით გათვალისწინებული ქართული ენის მოდულის დონის 
შესაბამისად, სწავლას დაიწყებს ქართული ენის მოდულ(ებ)ის გავლის გარეშე. თუ ვერ დაადასტურებს 
პროგრამის შესაფერისი ქართული ენის დონის ფლობას სწავლას დაიწყებს პროგრამის შესაბამისი ქართული 
ენის მოდულ(ებ)ით. 

მუხლი 13. შედეგების გამოცხადება და დაწესებულებაში ჩარიცხვა 
 

1. რეიტინგული სიის შედგენის მიზნით, დაწესებულება შერჩევისთვის განსაზღვრულ ვადაში, 
სარეგისტრაციო სისტემაში ასახავს აპლიკანტთა შეფასების შედეგებს (ასეთის არსებობის შემთხვევაში). 
2. დაწესებულება აპლიკანტებს ჩარიცხავს პროგრამისათვის გამოცხადებული ადგილების რაოდენობისა და 
რეიტინგულ სიაში აპლიკანტის რიგითობის გათვალისწინებით, უმაღლესიდან უმდაბლესისკენ, აპლიკანტის 
მიერ წერილობით გამოხატული ნების საფუძველზე. 
3. კოლეჯის დირექტორი ინდივიდუალური ადმინისტრაციული - სამართლებრივი აქტით განსაზღვრავს 
პროფესიულ საგანმანათლებლო პროგრამაზე ჩასარიცხად წარსადგენი დოკუმენტაციის ნუსხას და წარდგენის 
ვადებს.  
4. აპლიკანტმა, დაწესებულებაში ჩასარიცხად უნდა წარმოადგინოს შემდეგი სახის დოკუმენტაცია: 
ა) საბაზო ზოგადი განათლების დამადასტურებელი დოკუმენტი/სრული ზოგადი განათლების 
დამადასტურებელი დოკუმენტი, მასთან გათანაბრებული დოკუმენტი ან განათლების დამადასტურებელი 
სხვა დოკუმენტი, რომელიც აღნიშნულ პირს საქართველოს კანონმდებლობის შესაბამისად, საბაზო ზოგადი 
განათლების/სრული ზოგადი განათლების მიღების საფუძველზე გადაეცა; 
ბ) საქართველოს ოკუპირებულ ტერიტორიაზე ან საქართველოს ფარგლებს გარეთ მიღებული განათლების 
შემთხვევაში - განათლების ხარისხის განვითარების ეროვნული ცენტრის მიერ გაცემული განათლების 
აღიარების დამადასტურებელი დოკუმენტი;  
გ) პირადი/კანონიერი წარმომადგენლის განცხადება, რომელიც უნდა აკმაყოფილებდეს საქართველოს 
ზოგადი ადმინისტრაციული კოდექსის 78-ე მუხლით დადგენილ მოთხოვნებს;  
დ) პასპორტის/პირადობის დამადასტურებელი დოკუმენტის ასლი; 

ე) არასრულწლოვანი/სპეციალური საგანმანათლებლო საჭიროების მქონე პირის შემთხვევაში, აპლიკანტის 
დაბადების მოწმობა, მშობლის/კანონიერი წარმომადგენლის პირადობის დამადასტურებელი დოკუმენტის 
ასლი და კანონიერი წარმომადგენლობის დამადასტურებელი დოკუმენტი; 
ვ) 17 წელს მიღწეული პირის შემთხვევაში (გარდა იმ პირისა, რომელიც წვევამდელთა სამხედრო აღრიცხვას 
არ ექვემდებარება), წვევამდელის სამხედრო აღრიცხვაზე ყოფნის ან წვევამდელის სამხედრო აღრიცხვიდან 
მოხსნის დამადასტურებელი დოკუმენტი. 
5. აპლიკანტი ვალდებულია, დაწესებულებას წარუდგინოს საბაზო ზოგადი განათლების 
დამადასტურებელი დოკუმენტი/სრული ზოგადი განათლების დამადასტურებელი დოკუმენტი, მასთან 
გათანაბრებული დოკუმენტი ან განათლების დამადასტურებელი სხვა დოკუმენტი, რომელიც აღნიშნულ პირს 
საქართველოს კანონმდებლობის შესაბამისად, საბაზო ზოგადი განათლების/სრული ზოგადი განათლების 
მიღების საფუძველზე გადაეცა, პროფესიულ საგანმანათლებლო პროგრამაზე ჩარიცხვიდან სამი თვის ვადაში. 
აღნიშნულ ვადაში, დოკუმენტის წარმოუდგენლობა, შესაძლოა გახდეს პროფესიული სტუდენტის ჩარიცხვის 
შესახებ დაწესებულების მიერ გამოცემული ინდივიდუალური ადმინისტრაციულ-სამართლებრივი აქტის 
ნაწილობრივ ბათილად/ბათილად ცნობის საფუძველი. 
6. დაწესებულება უფლებამოსილია აპლიკანტს არ მოსთხოვოს განათლების დამადასტურებელი 
დოკუმენტი, თუ განათლების შესაბამისი საფეხურის დაძლევა, აპლიკანტის რეგისტრაციის მომენტში, 
დადასტურებულია განათლების მართვის საინფორმაციო სისტემის მიერ. 
7. დოკუმენტების წარდგენის ფორმა და ვადები, განისაზღვრება ჩარიცხვის ბრძანების გამოცემამდე, 
დაწესებულებას დირექტორის ინდივიდუალური ადმინისტრაციულ-სამართლებრივი აქტით.  
8. ამ მუხლის მე-3 პუნქტით გათვალისწინებული დოკუმენტაციის წარმოუდგენლობა არის აპლიკანტის 
ჩარიცხვაზე უარის თქმის საფუძველი. 
9. მინისტრის მიერ დადგენილ ვადებში, ამ მუხლის პირველი პუნქტით დადგენილი წესისა და ამ მუხლის 
მოთხოვნათა გათვალისწინებით, დაწესებულებას დირექტორი გამოსცემს ინდივიდუალური 
ადმინისტრაციულ-სამართლებრივ აქტს აპლიკანტთა პროგრამაზე ჩარიცხვის შესახებ. 
10. რეიტინგულ სიაში, აპლიკანტის ადგილს იკავებს რეიტინგული სიის მიხედვით შემდეგი აპლიკანტი:  
ა) ამ მუხლის მეორე პუნქტით დადგენილი წესის საფუძველზე დაწესებულების მიერ აპლიკანტის 
ჩარიცხვაზე უარის თქმის შემთხვევაში;  
ბ) აპლიკანტის მიერ ჩარიცხვაზე უარის თქმის შემთხვევაში.  
11. თუ ორი ან ორზე მეტი აპლიკანტი რეიტინგულ სიაში მოხვდა თანაბარი რეიტინგული ქულით და მათი 
პროგრამაზე ჩარიცხვის შემთხვევაში ჩარიცხულ პროფესიულ სტუდენტთა რაოდენობა გადააჭარბებს ამ 
პროგრამაზე გამოცხადებულ ადგილების რაოდენობას, დაწესებულებას შესაბამის პროგრამაზე დაემატება 
მისაღებ პროფესიულ სტუდენტთა ადგილების ის რაოდენობა, რაც 
აუცილებელია ამ პუნქტით განსაზღვრული თანაბარქულიანი აპლიკანტების ჩასარიცხად. ამ შემთხვევაში 
ჩარიცხულ პროფესიულ სტუდენტთა რაოდენობა გადააჭარბებს დაწესებულების შესაბამისი პროფესიული 
საგანმანათლებლო პროგრამისთვის გამოყოფილი ადგილებისთვის შესაბამის წელს განსაზღვრული 
მისაღები პროფესიული სტუდენტების რაოდენობის ფარგლებს. შესაბამისად, დამატებული პროფესიული 
სტუდენტების რაოდენობა მოაკლდება მოცემულ პროგრამაზე შემდეგ წელს მისაღებ ადგილებს. 
12. დაწესებულება უფლებამოსილია საშუალო პროფესიულ საგანმანათლებლო პროგრამაზე, რომელშიც 
ინტეგრირებულია ზოგადი განათლების საშუალო საფეხურის სწავლის შედეგები, რეიტინგული სიის 
გათვალიწინებით დარჩენილი თავისუფალი ადგილების რაოდენობა გამოიყენოს მეორე სასწავლო გეგმით 
განხორციელებულ პროგრამაზე (რომელიც არ მოიცავს ინტეგრირებულ ზოგად მოდულებს) აპლიკანტთა 
ჩარიცხვის მიზნით, ავტორიზაციის საბჭოს მიერ ამ პროგრამაზე შესაბამისი სასწავლო გეგმისათვის 
განსაზღვრული პროფესიულ სტუდენტთა ზღვრული ოდენობის ფარგლებში. 

13. დაწესებულება, კანონმდებლობით დადგენილი წესით, უზრუნველყოფს პროგრამაზე ჩარიცხულ პირთა 
შესახებ ინფორმაციის ასახვას პროფესიული განათლების მართვის საინფორმაციო სისტემაში სწავლის 
დაწყების თარიღის დადგომამდე.  

მუხლი 14. შესარჩევი და სააპელაციო კომისიები 
 

1. ამ წესით გათვალისწინებული შერჩევების უზრუნველსაყოფად, დაწესებულების დირექტორის 
ინდივიდუალური ადმინისტრაციულ-სამართლებრივი აქტით იქმნება შესარჩევი და სააპელაციო კომისიები. 
2. დირექტორის ინდივიდუალური ადმინისტრაციულ-სამართლებრივი აქტით განისაზღვრება: 
ა) შესარჩევი და სააპელაციო კომისიების შემადგენლობა, მათი მუშაობისა და გადაწყვეტილების მიღების 
წესი;  

ბ) აპელაციის წესი და ვადები; 

გ) საჭიროების შემთხვევაში აპლიკანტის განსხვავებულ თარიღში შეფასების უზრუნველყოფის წესი და 
პირობები; (დადასტურებული საპატიო მიზეზის შემთხვევაში დაწესებულება უფლებამოსილია განსაზღვროს 
დამატებითი თარიღი). 

3. შესარჩევი კომისია შედგება არანაკლებ 3 წევრისგან, რომლის შემადგენლობაშიც შედიან:  

ა) დაწესებულებას ადმინისტრაციის თანამშრომელი; 
ბ) პარტნიორი/თანაგანმახორციელებელი ორგანიზაციის წარმომადგენელი; 
გ) პროფესიული მასწავლებელი-დარგის სპეციალისტი. 
 
4. აპლიკანტთა შეფასება ხორციელდება შეფასების კრიტერიუმების მიხედვით 
5. კონკურსის გადაწყვეტილებასთან დაკავშირებული პრეტენზიების განხილვის მიზნით, 
დაწესებულებას დირექტორის ინდივიდუალური ადმინისტრაციულ-სამართლებრივი აქტით იქმნება 
სააპელაციო კომისია, არაუგვიანეს გადაწყვეტილების მიღების მომდევნო დღისა. 
6. სააპელაციო კომისიის შემადგენლობაში შედიან:  
ა) დაწესებულებას ადმინისტრაციის თანამშრომელი; 
ბ) პარტნიორი/თანაგანმახორციელებელი ორგანიზაციის წარმომადგენელი; 
გ) პროფესიული მასწავლებელი-დარგის სპეციალისტი. 
7. პროფესიულ საგანმანათლებლო პროგრამაზე, რომლის სავალდებულო პროფესიული მოდულებით 
გათვალისწინებული სწავლის შედეგების 50% ან მეტი მიიღწევა რეალურ სამუშაო გარემოში სააპელაციო 
კომისიაში შედის პროგრამის თანაგანმახორციელებელი და სხვა პარტნიორი ორგანიზაციის/ორგანიზაციების 
წარმომადგენელი. 
8. სააპელაციო კომისიის შემადგენლობაში დაუშვებელია შედიოდეს ის წევრი, ვინც მონაწილეობდა 
შესარჩევი კომისიის გადაწყვეტილების მიღებაში.  
9. აპელაციასთან დაკავშირებული პროცედურები სრულდება სწავლის დაწყების თარიღის დადგომამდე. 

თავი III 

პროფესიული სტუდენტი 

მუხლი 15. პროფესიული სტუდენტის სტატუსი 
 

1. პროფესიული სტუდენტის სტატუსი ენიჭება პირს, რომელიც ჩარიცხულია პროფესიულ 
საგანმანათლებლო  პროგრამაზე საქართველოს კანონმდებლობით  დადგენილი წესის შესაბამისად, 
დირექტორის  ბრძანებით.   
2. დირექტორის მიერ ჩარიცხვის შესახებ ინდივიდუალური ადმინისტრაციულ-სამართლებრივი აქტის 
გამოცემის შემდეგ, პროფესიულ  სტუდენტთან, ხოლო არასრულწლოვნის/შშმ/სსმ პირის შემთხვევაში, მის 
კანონიერ წარმომადგენელთან ფორმდება  სასწავლო  ხელშეკრულება. აღნიშნული ხელშეკრულების ერთი 
ეგზემპლარი გადაეცემა პროფესიულ სტუდენტს/კანონიერ წარმომადგენელს, ხოლო მეორე ეგზემპლარი 
ინახება პროფესიული სტუდენტის პირად საქმეში. 

მუხლი 24. პროფესიულ სტუდენტთა წახალისების ზომები 
1. სანიმუშო ყოფაქცევის ან/და სასწავლო პროცესის განმავლობაში მიღწეული მაღალი შედეგებისთვის, 
დაწესებულებას სტუდენტების და მასწავლებლისთვის ჩადენილი განსაკუთრებულად მნიშვნელოვანი 
ქმედებისთვის სტუდენტის წახალისების შემდეგი ფორმები: 
ა) მადლობის გამოცხადება; 
ბ) მადლობის სიგელის გადაცემა; 
გ) ფასიანი საჩუქრით დაჯილდოვება და სხვა. 
2. პროფესიული სტუდენტის მიმართ წახალისების ზომების გამოყენების უფლება აქვს დაწესებულების 
დირექტორს, შესაბამისი თანამშრომლის მოხსენებითი ბარათის ან/და საკუთარი ინიციატივით;  
3. ინფორმაცია პროფესიული სტუდენტის წახალისების შესახებ საზოგადოებას მიეწოდება 
დაწესებულების სტენდის/საჯაროდ სიტყვიერად გამოცხადებით ან ვებ-გვერდის/სოციალური გვერდის 
საშუალებით. 

მუხლი 25. პროფესიული სტუდენტის პირადი საქმე 
 
1. პროფესიული სტუდენტის/მსმენლის პირადი საქმე მოიცავს შემდეგ დოკუმენტებს:  
ა) პირადი/კანონიერი წარმომადგენლის განცხადება, რომელიც უნდა აკმაყოფილებდეს საქართველოს 
ზოგადი ადმინისტრაციული კოდექსის 78-ე მუხლით დადგენილ მოთხოვნებს;  
ბ) პასპორტის/პირადობის დამადასტურებელი დოკუმენტის ასლი;  
გ) პროფესიული საგანმანათლებლო პროგრამის მოთხოვნის შესაბამისად, საბაზო საფეხურის /სრული 
ზოგადი/ უმაღლესი / პროფესიული განათლების დამადასტურებელი დოკუმენტის დედანი ან/და ასლი, 
რომლის მიღებაც შეუძლებელი იქნებოდა საბაზო საფეხურის ზოგადი განათლების ან/და სრული ზოგადი 
განათლების დაძლევის გარეშე; 
დ) დისციპლინის დარღვევის ან/და წახალისების ზომის გამოყენების შესახებ დაწესებულებას დირექტორის 
ინდივიდუალური ადმინისტრაციულ-სამართლებრივი აქტები;  
ე) მასთან გაფორმებულ ხელშეკრულება; 
ვ) ნებისმიერ ისეთ დოკუმენტს, რომელიც პირდაპირ და უშუალო კავშირშია პროფესიული სტუდენტის 
უფლებებსა და მოვალეობებთან.  
2. პროფესიული სტუდენტის პირად საქმეში მოთავსებული დოკუმენტაცია წარმოადგენს დაწესებულებას 
საკუთრებას (გარდა უშუალოდ დედნის სახით წარმოდგენილი დოკუმენტისა) და რჩება კოლეჯში. 

თავი IV 

პროფესიული სტუდენტის სტატუსის შეჩერება, აღდგენა, შეწყვეტა 

მუხლი 16.  პროფესიული სტუდენტის სტატუსის შეჩერება 
 
1. პროფესიული სტუდენტის სტატუსის შეჩერებად ითვლება დაწესებულებისა და პროფესიული 
სტუდენტის უფლება-მოვალეობების შესრულებისგან გათავისუფლება პროფესიული სტუდენტის სტატუსის 
შეწყვეტის გარეშე 
2. პროფესიული სტუდენტის სტატუსის შეჩერების საფუძვლებია:  
ა) პირადი/კანონიერი წარმომადგენლის განცხადება, შესაბამისი საფუძვლის მითითებით (მიზეზის შინაარსი 
არ შეიძლება გახდეს პროფესიული სტუდენტისათვის სტატუსის შეჩერებაზე უარის თქმის საფუძველი);   
ბ) უცხოეთის საგანმანათლებლო დაწესებულებაში სწავლის გაგრძელება (გარდა გაცვლითი პროგრამისა; 
გ) ხელშეკრულებით ნაკისრი ვალდებულებების შეუსრულებლობა ან არაჯეროვანი შესრულება 

დ) ავადმყოფობა, თუ დოკუმენტურად დასტურდება პროფესიული სტუდენტის სასწავლო პროცესში 

მონაწილეობის შეუძლებლობა;  

ე) ორსულობა, მშობიარობა;  

ვ) სისხლის სამართლის პასუხისგებაში მიცემა - სასამართლოს განაჩენის კანონიერ ძალაში შესვლამდე. 

ზ)  სამხედრო სამსახურში გაწვევა;  

თ) კანონმდებლობით დადგენილი სხვა შემთხვევები. 

3. პროფესიული სტუდენტის სტატუსის შეჩერების შესახებ საბოლოო გადაწყვეტილებას იღებს კოლეჯის 
დირექტორი, რომელიც აღნიშნულის შესახებ გამოსცემს ინდივიდუალურ ადმინისტრაციულ-სამართლებრივ 
აქტს, რაც დაუყოვნებლივ ეცნობება განმცხადებელს.  
4. სტატუსის შეჩერების დროის განმავლობაში, დაწესებულება და პროფესიული სტუდენტი 
თავისუფლდებიან ხელშეკრულებიდან გამომდინარე უფლება‐მოვალეობების შესრულებისაგან, გარდა იმ 
უფლებებისა და მოვალეობებისა, რომლებიც წარმოიშვა სტატუსის შეჩერებამდე.  
5. შეჩერებული სტატუსის მქონე პროფესიული სტუდენტი არ განიხილება დაწესებულების სტუდენტების 
ზღვრული რაოდენობის ფარგლებში. 
6. პროფესიული სტუდენტი/კანონიერი წარმომადგენელი სტატუსის შეჩერების თხოვნით განცხადებით 
მიმართავს დაწესებულებას დირექტორს, რომლის საფუძველზეც გამოიცემა დირექტორის ბრძანება 
სტატუსის შეჩერების შესახებ. 
7. პროფესიული სტუდენტის სტატუსის შეჩერების შესახებ დირექტორის ბრძანების გამოცემის შემდეგ, 
ინფორმაცია შეიტანება  პროფესიულ საგანმანათლებლო დაწესებულებების რეესტრში „პროფესიული 
განათლების მართვის საინფორმაციო სისტემის შექმნისა და ადმინისტრირების წესისა და პირობების 
დამტკიცების შესახებ“ საქართველოს განათლების, მეცნიერების, კულტურისა და სპორტის მინისტრის  2021 
წლის 17 თებერვალის N11/ნ ბრძანებით დამტკიცებული „პროფესიული განათლების მართვის საინფორმაციო 
სისტემის შექმნისა და ადმინისტრირების წესისა და პირობების“ შესაბამისად. 

8. სტატუსის შეჩერების პერიოდში დაუშვებელია, პროფესიული სტუდენტის უფლებრივი მდგომარეობის 
გაუარესება ან დამატებითი პირობების დაწესება სტატუსის აღდგენისათვის;  
9. პროფესიული სტუდენტს სტატუსი შესაძლოა შეუჩერდეს არაუმეტეს 5 წლის ვადით. ამ ვადაში 
სტატუსის აღდგენის გადაწყვეტილების მიუღებლობის შემთხვევაში, ხდება სტუდენტის სტატუსის შეწყვეტა. 

10. გაცვლითი პროფესიული საგანმანათლებლო პროგრამის/მოკლე ციკლის საგანმანათლებლო პროგრამის 
ფარგლებში საქართველოდან წასული პროფესიული სტუდენტისთვის სტატუსის შეჩერება არ ხორციელდება. 

11.  
     მუხლი 17. პროფესიული სტუდენტის სტატუსის აღდგენა 

 
1. პროფესიული სტუდენტი/კანონიერი წარმომადგენელი სტატუსის აღდგენის თხოვნით განცხადებით 
მიმართავს დაწესებულებას დირექტორს.  
2. პროფესიული სტუდენტის სტატუსის აღდგენა ხორციელდება იმავე პროფესიული საგანმანათლებლო 
პროგრამის ფარგლებში, დირექტორის ბრძანების საფუძველზე. 
3. თუ პროფესიული სტუდენტის მიერ სტატუსის აღდგენის მომენტისათვის გაუქმებულია ან შეცვლილია 
ის საგანმანათლებლო პროგრამა, რომელზეც ის ირიცხებოდა ან შეუძლებელია აღნიშნულ პროგრამაზე 
სტატუსის აღდგენა, პროფესიული სტუდენტი უფლებამოსილია სწავლა გააგრძელოს სხვა საგანმანათლებლო 
პროგრამაზე მობილობის გზით, კანონმდებლობით დადგენილი წესის შესაბამისად.  
4. პროფესიული სტუდენტები, რომელთა დაწესებულებები ლიკვიდირებულ იქნა უფლებამონაცვლის 
განსაზღვრის გარეშე ან დაწესებულებამ დაკარგა პროგრამის განხორციელების უფლება ან 
საგანმანათლებლო დაწესებულების სტატუსი, ამ წესის მიზნებისათვის მიიჩნევიან პროფესიული სტუდენტის 
სტატუსშეჩერებულ პირებად და მათზე ვრცელდება ამ წესით (მობილობის წესი) დადგენილი პირობები.  
5. პროფესიული სტუდენტის სტატუსის აღდგენა იმ დაწესებულებაში, სადაც პირს შეუჩერდა 
პროფესიული სტუდენტის სტატუსი, დასაშვებია კონკრეტულ პროგრამაზე პროფესიულ სტუდენტთა 
ზღვრული რაოდენობის გადაჭარბებით. ამ შემთხვევაში პროფესიული სტუდენტების საერთო რაოდენობის 
ზევით ჩარიცხული პირების რაოდენობა გამოაკლდება შესაბამის პროგრამაზე მომდევნო მიღებისათვის 
დაწესებულების მიერ დადგენილ სტუდენტთა მისაღები ადგილების რაოდენობას. 
6. პროფესიული სტუდენტი სტატუსის აღდგენის შემდეგ სწავლას აგრძელებს შესაბამის პროგრამაზე, 
ისეთ ჯგუფში, რომელშიც შესაძლებელი იქნება სწავლის გაგრძელება, მოდულების დაშვების წინაპირობების 
გათვალისწინებით, ან/და ინდივიდუალური სასწავლო გეგმით, დადგენილი წესის შესაბამისად. სწავლას 
განაგრძობს იმ ეტაპიდან რა ეტაპზეც შეუჩერდა სტატუსი. 
7. პროფესიული სტუდენტის სტატუსის აღდგენის შესახებ დირექტორის ბრძანების გამოცემის შემდეგ, 
ინფორმაცია შეიტანება  პროფესიულ საგანმანათლებლო დაწესებულებების რეესტრში „პროფესიული 
განათლების მართვის საინფორმაციო სისტემის შექმნისა და ადმინისტრირების წესისა და პირობების 
დამტკიცების შესახებ“ საქართველოს განათლების, მეცნიერების, კულტურისა და სპორტის მინისტრის  2021 
წლის 17 თებერვალის N11/ნ ბრძანებით დამტკიცებული „პროფესიული განათლების მართვის საინფორმაციო 
სისტემის შექმნისა და ადმინისტრირების წესისა და პირობების“ შესაბამისად. 
 

მუხლი 18. პროფესიული სტუდენტის სტატუსის შეწყვეტა 
 
1. პროფესიული სტუდენტის სტატუსის შეწყვეტის საფუძველია: 
ა) პირადი/კანონიერი წარმომადგენლის განცხადება; 
ბ) დისციპლინური კომისიის გადაწყვეტილება; 
გ) გარდაცვალება; 

დ) შესაბამისი საგანმანათლებლო პროგრამის დასრულება; 
ე) გარე მობილობა; 
ვ) სწავლის შედეგების მიუღწევლობა; 
ზ) სტატუსის შეჩერება ხუთ წელზე მეტი ხნის ვადით. 
თ) ხელშეკრულებით ნაკისრი ვალდებულებების სისტემური ან გრძელვადიანი შეუსრულებლობა.            ი) იმ 
ინფორმაციის ან/და დოკუმენტაციის გაყალბება, რაც საფუძვლად დაედო სტუდენტის სტატუსის მოპოვებას;   
2. პროფესიული სტუდენტის სტატუსის შეწყვეტის ინიცირებით სასწავლო პროცესებისა და 
სასწავლო/საწარმოო პრაქტიკის  მენეჯერი დასაბუთებული სამსახურებრივი ბარათით მიმართავს 
დაწესებულებას დირექტორს.  
3. პროფესიული სტუდენტს სტატუსის შეწყვეტის შემთხვევაში სწავლის საფასური არ უბრუნდება 
(გასანკუთრებულ შემთხვევებს განიხილავს დირექტორი შესაბამის სამსახურებთან ერთად). 
4. დაწესებულება ვალდებულია პირისათვის პროფესიული სტუდენტის სტატუსის შეწყვეტის საკითხის 
დაყენების დროს, სტატუსის შეწყვეტის საფუძვლის სპეციფიკის გათვალისწინებით, აცნობოს პირს (კანონიერი 
წარმომადგენელს/მხარდამჭერს) აღნიშნულის შესახებ, მოისმინოს მისი პოზიცია და მისცეს მას ახსნა-
განმარტების წარმოდგენის უფლება. 
5. პროფესიული სტუდენტის სტატუსის შეწყვეტის შემდეგ პირისათვის პროფესიული სტუდენტის 
სტატუსის აღდგენის საკითხი აღარ განიხილება. 

6. პროფესიული სტუდენტის სტატუსის შეწყვეტის შემთხვევაში მისი ხელახლა მოპოვება დასაშვებია 
კანონმდებლობით დადგენილი წესით. 

7. პროფესიული სტუდენტის სტატუსის შეწყვეტა ხდება დაწესებულების დირექტორის ბრძანებით, 
თანამშრომლის მოხსენებითი ბარათის საფუძველზე (გარდა „ბ“ პუნქტით გათვალისწინებულ საფუძვლისა), 
რაც დაუყოვნებლივ ეცნობება განმცხადებელს.  
8. პროფესიული სტუდენტის სტატუსის შეწყვეტის შესახებ დირექტორის ბრძანების გამოცემის შემდეგ, 
ინფორმაცია შეიტანება  პროფესიულ საგანმანათლებლო დაწესებულებების რეესტრში „პროფესიული 
განათლების მართვის საინფორმაციო სისტემის შექმნისა და ადმინისტრირების წესისა და პირობების 
დამტკიცების შესახებ“ საქართველოს განათლების, მეცნიერების, კულტურისა და სპორტის მინისტრის  2021 
წლის 17 თებერვალის N11/ნ ბრძანებით დამტკიცებული „პროფესიული განათლების მართვის საინფორმაციო 
სისტემის შექმნისა და ადმინისტრირების წესისა და პირობების“ შესაბამისად. 
9. გადაწყვეტილება პროფესიული სტუდენტის სტატუსის შეწყვეტის შესახებ შესაძლებელია 
გასაჩივრდეს სასამართლოში მოქმედი კანონმდებლობით დადგენილი წესით. 
 

თავი V 
მობილობა და პროფესიული სტუდენტის შემდგომი განათლებით უზრუნველყოფის წესი 

მუხლი 19. მობილობა 
 
1. პროფესიულ სტუდენტს უფლება აქვს ისარგებლოს მობილობით, საქართველოს კანონმდებლობით 
დადგენილი წესით. 
2. პროფესიული სტუდენტის მობილობა არის პროფესიული სტუდენტის თავისუფალი გადაადგილება 
სწავლის პროცესში მონაწილეობის მისაღებად, როგორც საქართველოში, ისე უცხოეთში, რასაც თან სდევს 
სწავლის პერიოდში მიღებული განათლების, კრედიტების ან კვალიფიკაციის აღიარება. 
3. მობილობის უფლება აქვს პირს, რომელმაც პროფესიული სტუდენტის სტატუსი მოიპოვა 
საქართველოს კანონმდებლობით დადგენილი წესით და რომელიც მობილობის განხორციელების 
მომენტისთვის არის ამ დაწესებულების პროფესიული სტუდენტი.  

4. მობილობის უფლება ასევე აქვს პირს, რომელსაც მობილობის განხორციელების მომენტისთვის 
შეჩერებული აქვს პროფესიული სტუდენტის სტატუსი. 
5. მობილობა შესაძლებელია განხორციელდეს „ 
6. ეროვნული კვალიფიკაციების ჩარჩოსა და სწავლის სფეროების კლასიფიკატორის დამტკიცების 
შესახებ“ საქართველოს განათლების, მეცნიერების, კულტურისა და სპორტის მინისტრის 2019 წლის 10 
აპრილის №69/ნ ბრძანების პირველი მუხლით დამტკიცებული „ეროვნული კვალიფიკაციების ჩარჩოს“ იმავე 
ან ქვედა დონის შესაბამისი კვალიფიკაციის მიმნიჭებელი პროგრამის ფარგლებში. 
7. მობილობის უფლება პროფესიულ სტუდენტს წარმოეშობა მხოლოდ იმ პროგრამაზე, რომელზე 
დაშვების წინაპირობასაც ის აკმაყოფილებს. 
8. პროფესიული სტუდენტის მობილობა ხორციელდება შესაბამისი პროგრამისათვის განსაზღვრული 
პროფესიულ სტუდენტთა ზღვრული რაოდენობის ფარგლებში, გარდა შემთხვევისა, როდესაც ხორციელდება 
პროფესიულ სტუდენტთა მობილობა, რომელთა დაწესებულებები ლიკვიდირებულ იქნა უფლებამონაცვლის 
განსაზღვრის გარეშე ან დაწესებულებამ დაკარგა პროგრამის განხორციელების უფლება ან 
საგანმანათლებლო დაწესებულებების სტატუსი ან გაუვიდა ავტორიზაციის ვადა; აღნიშნულ შემთხვევაში 
დასაშვებია ზღვრული რაოდენობის გადაჭარბება არაუმეტეს 25%-ით და პროფესიული სტუდენტების საერთო 
რაოდენობის ზევით ჩარიცხული პირების რაოდენობა გამოაკლდება შესაბამის პროგრამაზე მომდევნო 
მიღებისათვის დაწესებულების მიერ დადგენილ სტუდენტთა მისაღები ადგილების რაოდენობას. 
9. მობილობა არსებობს ორი სახის: გარე მობილობა და შიდა მობილობა. 
9.1 პროფესიულ სტუდენტს შეუძლია ისარგებლოს შიდა მობილობით, რაც გულისხმობს  ერთი 
პროფესიული საგანმანათლებლო პროგრამიდან სხვა პროფესიულ საგანმანათლებლო პროგრამაზე 
მობილობას დაწესებულებას შიგნით.  
9.2 შიდა მობილობის განხორციელების დროს, პროფესიული სტუდენტი განცხადებით მიმართავს 
დაწესებულებას დირექტორს, ხოლო არასრულწლოვანი პროფესიული სტუდენტის შემთხვევაში მისი 
კანონიერი წარმომადგენელი განცხადებით მიმართავს დაწესებულებას დირექტორს. განცხადებაში უნდა 
აღინიშნოს იმ პროგრამის სახელწოდება, რომელზეც პირს სურს გადასვლა.  
9.3 კოლეჯის დირექტორის მოადგილე დირექტორს წარუდგენს წინადადებას მობილობით სტუდენტების 
მისაღები ადგილების რაოდენობის განსაზღვრაზე, იმ მიმართულებებისა და პროგრამების 
მითითებით, რომელზეც მიზანშეწონილია სტუდენტთა მიღება. სტუდენტების მიღებისათვის თავისუფალი 
ადგილების რაოდენობა მტკიცდება კოლეჯის დირექტორის ბრძანებით.  
9.4 გარე მობილობით გადმოსვლის მსურველი სტუდენტი ვალდებულია კოლეჯს  წარუდგინოს: 
ა) ამონაწერი სხვა პროფესიულ კოლეჯში ჩარიცხვის შესახებ 

ბ) ინფორმაცია განვლილი საგანმანათლებლო პროგრამის მოდულების შესახებ.  

გ) ცნობა სტუდენტის სტატუსის შესახებ 

დ) სხვა დოკუმენტაცია, რომელიც დამატებით შეიძლება განსაზღვროს დაწესებულებას დირექტორმა. 
9.5 გარე მობილობით ჩარიცხვის უფლების მოპოვების მიზნით პროფესიული სტუდენტი, ხოლო 
არასრულწლოვანი პროფესიული სტუდენტის შემთხვევაში მისი კანონიერი წარმომადგენელი განცხადებით 
მიმართავს კოლეჯს. განცხადებაში უნდა აღინიშნოს იმ პროგრამის სახელწოდება, რომელზეც პირს სურს 
გადასვლა.  
9.6 მობილობის მსურველ პირთა განცხადებების განხილვის მიზნით, კოლეჯის დირექტორმა 
შესაძლებელია შექმნას კომისია. კომისიის მიერ განხილვის შედეგები ეცნობება დირექტორს, რომელიც იღებს 
საბოლოო გადაწყვეტილებას პროფესიულ სტუდენტთა ჩარიცხვის ან ჩარიცხვაზე უარის თქმის შესახებ.  
9.7 დაწესებულება უფლებამოსილია უარი განაცხადოს პირის მობილობით ჩარიცხვაზე, თუ: 

ა) დაწესებულებას არ აქვს ვაკანტური ადგილები პროგრამისათვის განსაზღვრული პროფესიულ სტუდენტთა 
ზღვრული რაოდენობის ფარგლებში; 
ბ) დაწესებულება ვერ უზრუნველყოფს მობილობის მსურველი პირის შემდგომ განათლებას მიმღები 
პროგრამის განხორციელების სპეციფიკის გათვალისწინებით; 
გ) მობილობის მსურველი ვერ აკმაყოფილებს დაწესებულების მიერ პროგრამაზე ჩარიცხვისათვის დადგენილ 
წინაპირობებს (ასეთის არსებობის შემთხვევაში). 

10. პროფესიულ სტუდენტს უფლება აქვს, პროფესიული საგანმანათლებლო სტანდარტისა და 
მოდულის/მოდულების შემუშავების განვითარებისა და დამტკიცების წესის შესაბამისად პროფესიული 
საგანმანათლებლო სტანდარტის გაუქმების ან პროფესიული საგანმანათლებლო სტანდარტიდან ერთ-ერთი 
კვალიფიკაციის ამოღების  შემთხვევაში, აგრეთვე, პროფესიული საგანმანათლებლო პროგრამის შეცვლის 
შემთხვევაში დაასრულოს სწავლა იმ პროფესიულ საგანმანათლებლო პროგრამაზე, რომელზეც სწავლობს, ან 
ისარგებლოს პროფესიული სტუდენტის მობილობის უფლებით წინამდებარე წესის შესაბამისად. 
წინამდებარე პუნქტით გათვალისწინებულ შემთხვევაში დაწესებულება ვალდებულია მოახდინოს 
პროფესიული სტუდენტის ინფორმირება აღნიშნულის შესახებ. 

11. პროფესიული სტუდენტის მობილობის შემთხვევაში ვაუჩერული დაფინანსების გადატანის წესი 
განისაზღვრება საქართველოს მთავრობის 2013 წლის 19 სექტემბრის N244 დადგენილებით “პროფესიული 
განათლების დაფინანსების წესისა და პირობების განსაზღვრისა და პროფესიული საგანმანათლებლო 
პროგრამების განმახორციელებელ სახელმწიფოს მიერ დაფუძნებულ საგანმანათლებლო დაწესებულებებში 
სწავლის საფასურის მაქსიმალური ოდენობის დამტკიცების თაობაზე“.  

12. კოლეჯი უფლებამოსილია სტუდენტს შესთავაზოს მობილობა თუ:  

ა) სწავლის მიმდინარეობისას ჯგუფში დარჩა სტუდენტთა არასაკმარისი რაოდენობა და კოლეჯს არ ჰყავს ამავე 

სპეციალობაში სხვა ჯგუფი; 

ბ) გაუქმდა პროფესიული საგანმანათლებლო პროგრამა;  

გ) კოლეჯი ვერ უზრუნველყოფს ხელშეკრულებით ნაკისრი ვალდებულებების შესრულებას.  

13. დაწესებულება ადგენს მის მიერ შეთავაზებულ პროგრამასთან მობილობის მსურველი პირის მიერ სხვა 

საგანმანათლებლო პროგრამის ფარგლებში მიღწეული სწავლის შედეგების თავსებადობას საქართველოს 

კანონმდებლობითა და დაწესებულების შიდა მარეგულირებელი აქტით დადგენილი წესის შესაბამისად.  

14. აღიარება ფორმდება დაწესებულების უფლებამოსილი ორგანოს დასაბუთებული 

გადაწყვეტილებით,  რომელშიც მიეთითება მობილობის მსურველი პროფესიული სტუდენტის მიერ გავლილი 

საგანმანათლებლო პროგრამის შესაბამისობა მიმღები, ხოლო შიდა მობილობის შემთხვევაში–იმავე 

დაწესებულების სხვა პროგრამასთან, ასევე აღიარებული სწავლის შედეგებიდა კრედიტების რაოდენობა. 

საჭიროების შემთხვევაში დაწესებულება ვალდებულია პროფესიული სტუდენტის ინტერესების 

გათვალისწინებით შეადგინოს ინდივიდუალური სასწავლო გეგმა. 

15. დაწესებულება, ამ წესით გათვალისწინებული პირობებისა და მობილობის მსურველი პროფესიული 

სტუდენტის თანხმობის საფუძველზე, გამოსცემს სამართლებრივ აქტს პროფესიული სტუდენტის მობილობით 

ჩარიცხვის თაობაზე და ინფორმაციას კანონმდებლობით დადგენილი წესით ასახავს სისტემაში. სისტემის 

მონაცემების საფუძველზე ის დაწესებულება, საიდანაც გადადის პროფესიული სტუდენტი, ხოლო შიდა 

მობილობის შემთხვევაში ის დაწესებულება, რომლის ერთი პროგრამიდან სხვა პროგრამაზეც გადადის 

პროფესიული სტუდენტი, გამოსცემს სამართლებრივ აქტს პროფესიული სტუდენტის სტატუსის შეწყვეტის 

თაობაზე და ინფორმაციას კანონმდებლობით დადგენილი წესით ასახავს სისტემაში.  

მუხლი 20. დაწესებულების ავტორიზაციის ვადის გასვლის/გაუქმების, პროფესიული საგანმანათლებლო 
პროგრამის შეცვლის/გაუქმების შემთხვევაში პროფესიული სტუდენტების შემდგომი განათლებით 
უზრუნველყოფა 
 
1. დაწესებულებისათვის ავტორიზაციაზე უარის თქმის ან ავტორიზაციის გაუქმების, ასევე, პროფესიული 
საგანმანათლებლო პროგრამის განხორციელების უფლების დაკარგვის შემთხვევაში, ამ დაწესებულების 
პროფესიულ საგანმანათლებლო პროგრამაზე ჩარიცხული პროფესიული სტუდენტები, მათ შორის ისინი, 
ვისაც პროფესიული საგანმანათლებლო დაწესებულებების ავტორიზაციის საბჭოს გადაწყვეტილების ძალაში 
შესვლამდე უკვე შეჩერებული ჰქონდათ პროფესიული სტუდენტის სტატუსი, უფლებამოსილნი არიან 
ისარგებლონ მობილობის უფლებით ავტორიზაციის საბჭოს შესაბამისი გადაწყვეტილების ძალაში 
შესვლიდან 5 წლის განმავლობაში.  
2. პროფესიული საგანმანათლებლო პროგრამის შეცვლის/გაუქმების შემთხვევაში დაწესებულება 
სთავაზობს პროფესიულ სტუდენტს ქვემოთ მოცემულ მექანიზმებს შემდგომი განათლებით უზრუნველყოფის 
მიზნით: 
ა) დაწესებულებას გაფორმებული აქვს ურთიერთთანამშრომლობის მემორანდუმები  სხვადასხვა 
პროფესიულ საგანმანთლებლო დაწესებულებებთან პროფესიული საგანმანათლებლო პროგრამის შეცვლის 
ან გაუქმების შემთხვევაში პროფესიულ სტუდენტთა შემდგომი განათლებით უზრუნველყოფის თაობაზე იმავე 
ან მონათესავე პროფესიულ საგანმანათლებლო პროგრამის ფარგლებში.  
ბ) დაწესებულება სთავაზობს პროფესიულ სტუდენტს შეცვლილი ან გაუქმებული პროფესიული 
საგანმანათლებლო პროგრამის დასრულების შესაძლებლობით უზრუნველყოფას.   
გ) დაწესებულება სთავაზობს პროფესიულ სტუდენტს შემდგომი განათლებით უზრუნველყოფას შეცვლილი 
ან გაუქმებული პროფესიული საგანმანათლებლო პროგრამის იმ მონათესავე პროფესიული 
საგანმანთლებლო პროგრამის ფარგლებში, რომელსაც თავად ახორციელებს.  

თავი VI 

ფორმალური, არაფორმალური, ოკუპირებულ ტერიტორიაზე და მის ფარგლებს გარეთ მიღებული 
განათლების აღიარება 

 

მუხლი 21. ფორმალური განათლების აღიარება  
 
1. ფორმალური განათლების აღიარებას ახდენს დაწესებულება საქართველოს განათლების, მეცნიერების, 
კულტურისა და სპორტის მინისტრის 2020 წლის 28 დეკემბრის №121/ნ ბრძანებით დამტკიცებული  
“ფორმალური განათლების ფარგლებში მიღწეული სწავლის შედეგების აღიარების წესისა” და წინამდებარე 
წესის შესაბამისად. 
2. ფორმალური განათლების აღიარება დასაშვებია, თუ:  
ა) საგანმანათლებლო პროგრამით გათვალისწინებული და მიღწეული სწავლის შედეგები ერთნაირადაა 
ფორმულირებული ან ფორმულირებაში არსებობს მცირედი განსხვავება, რომელიც გამოწვეულია ენობრივი 
თავისებურებით ან/და სწავლის შედეგების განსხვავებული სტრუქტურირებით და ხელს არ უშლის მათ 

იდენტურად მიჩნევას. ამასთან, სწავლის შედეგები ეროვნული კვალიფიკაციების ჩარჩოს შესაბამისი დონის 
აღმწერის გათვალისწინებით ერთმანეთთან თავსებადია; 
ბ) მიღწეული სწავლის შედეგები ეროვნული კვალიფიკაციების ჩარჩოს შესაბამისი დონის აღმწერის 
გათვალისწინებით აღემატება საგანმანათლებლო პროგრამით გათვალისწინებულ სწავლის შედეგებს.  

3. პროფესიული სტუდენტის მიერ მიღებული ფორმალური განათლების აღიარებას კოლეჯი ახორციელებს 

შემდეგ შემთხვევაში:  

ა)პროფესიული სტუდენტის შიდა ან გარე მობილობის შემთხვევაში;  

ბ)პროფესიული საგანმანათლებლო პროგრამის გაუქმების/შეცვლის შემთხვევაში;  

4. ფორმალური განათლების აღიარების მსურველი (შემდგომში – განმცხადებელი) უფლებამოსილია, 
მოითხოვოს ფორმალური განათლების აღიარება, მხოლოდ მის მიერ საქართველოს კანონმდებლობით 
დადგენილი წესით პროფესიული სტუდენტის სტატუსის მოპოვების შემდეგ. თუ პირის მიერ გავლილი 
მოდულის კრედიტები იდენტურია დაწესებულების პროფესიული საგანმანათლებლო პროგრამის მოდულისა, 
მისი აღიარება ხდება ავტომატურად. 
5. ფორმალური განათლების ფარგლებში მიღწეული სწავლის შედეგების აღიარებასთან დაკავშირებული 
ადმინისტრაციული წარმოების ვადა შეადგენს 1 თვეს განცხადების წარმოებაში მიღების დღიდან. 
6. ფორმალური განათლების აღიარების პროცესი მოიცავს შემდეგ ეტაპებს:  
ა) დაწესებულებისთვის განცხადების წარდგენა;  
ბ) კომისიის შექმნა დაწესებულების დირექტორის ბრძანების საფუძველზე; 
გ) კომისიის მიერ განცხადებისა და თანდართული დოკუმენტაციის განხილვა/ შეფასება;  
დ) კომისიის მიერ გადაწყვეტილების მიღება;  
ე) დაწესებულების დირექტორის მიერ ინდივიდუალური ადმინისტრაციულ-სამართლებრივი აქტის გამოცემა 
კომისიის მიერ მიღებულ გადაწყვეტილებასთან დაკავშირებით.  
7. დაწესებულება უზრუნველყოფს ფორმალური განათლების აღიარების პროცესთან დაკავშირებული 
ინფორმაციის დაინტერესებული პირებისათვის ხელმისაწვდომობას შემდეგნაირად: 
ა) წინამდებარე წესი განთავსებულია საჯაროდ, დაწესებულების ვებ-გვერდზე; 
ბ) პირის მიერ პროფესიული სტუდენტის სტატუსის მოპოვებისთანავე მას დაწვრილებით განემარტება 
ფორმალური განათლების აღიარების შესაძლებლობები, აღნიშნულის საფუძვლები და შესაბამისი 
პროცედურები და წესები. 
8. განმცხადებლის მიერ დაწესებულებისათვის წერილობითი ფორმით წარდგენილი განცხადება უნდა 
შეიცავდეს შემდეგ მონაცემებს:  
ა) კოლეჯის დასახელებას; 
ბ) განმცხადებლის სახელსა და გვარს, ფაქტობრივ და იურიდიულ მისამართს; 
გ)განმცხადებლის ელექტრონული ფოსტის მისამართს; 
დ) განმცხადებლის ტელეფონის ნომერს; 
ე) განცხადების შევსების ადგილსა და თარიღს; 
ვ) მოთხოვნას, კერძოდ, მითითებას იმ სწავლის შედეგზე/შედეგებზე, რომლის აღიარებასაც ითხოვს 
განმცხადებელი; 
ზ) განმცხადებლის ხელმოწერას; 
თ) განცხადებაზე დართული საბუთების ნუსხას.  
9. წინამდებარე პუნქტით გათვალისწინებულ განცხადებას უნდა ერთვოდეს: 
ა) განმცხადებლის პირადობის დამადასტურებელი დოკუმენტის ასლი; 

ბ) თუ აღიარების მსურველი წარმოდგენილია წარმომადგენლით, უფლებამოსილების დამადასტურებელი 
დოკუმენტი; 
გ) ფორმალური განათლების დამადასტურებელი დოკუმენტი (სახელმწიფოს მიერ აღიარებული 
სერტიფიკატი და მისი დანართი (ასეთის კანონმდებლობით გათვალისწინებულ შემთხვევაში)/უმაღლესი ან 
პროფესიული განათლების დამადასტურებელი სახელმწიფო დოკუმენტი – დიპლომი და მისი 
დანართი/ზოგადი განათლების დამადასტურებელი სახელმწიფო დოკუმენტი) ან მისი ნოტარიულად 
დამოწმებული ასლი, ან ცნობა, რომელიც ადასტურებს ფორმალური განათლების ფარგლებში მიღწეულ 
კონკრეტულ სწავლის შედეგებს, გარდა წინამდებარე მუხლის მე-10 პუნქტით გათვალისწინებული 
შემთხვევისა. 
10. განცხადებას, შესაძლებელია, ერთვოდეს ფორმალური განათლების ფარგლებში მიღწეული სწავლის 
შედეგების თავსებადობის დასადგენად დაწესებულების/პროფესიული მომზადების ან/და პროფესიული 
გადამზადების პროგრამის განმახორციელებელი იურიდიული პირის მიერ გაცემული ნებისმიერი დოკუმენტი, 
რომელიც შეიცავს ინფორმაციას ასაღიარებელი სწავლის შედეგის მიღწევის თაობაზე, გარდა წინამდებარე 
მუხლის მე-10 პუნქტით გათვალისწინებული შემთხვევისა. 
11. დაწესებულება არ არის უფლებამოსილი განმცხადებელს მოსთხოვოს წინამდებარე მუხლის მე-8 
პუნქტით გათვალისწინებული დოკუმენტაცია იმ სწავლის შედეგების აღიარების ნაწილში, რომელიც 
მიღწეულ იქნა ამავე დაწესებულების მიერ განხორციელებული ფორმალური განათლების ფარგლებში. 
12. დაწესებულების სასწავლო პროცესებისა და სასწავლო/საწარმოო პრაქტიკის  მენეჯერი 3 სამუშაო დღის 
ვადაში ამოწმებს განცხადების შესაბამისობას წინამდებარე მუხლის მოთხოვნებთან. თუ განმცხადებელი 
დაწესებულებას არ წარუდგენს საქმის გადაწყვეტისათვის არსებითი მნიშვნელობის მქონე რომელიმე 
დოკუმენტს, დაწესებულება განმცხადებელს განუსაზღვრავს არანაკლებ 5 და არაუმეტეს 15 სამუშაო დღის 
ვადას, რომლის განმავლობაშიც განმცხადებელმა უნდა წარადგინოს შესაბამისი დოკუმენტაცია.  აღნიშნულის 
შესახებ დაწესებულება ახდენს განმცხადებლის ინფორმირებას ელექტრონული ფოსტის მეშვეობით. 
13. დაწესებულების მიერ წინამდებარე მუხლის მე-12 პუნქტით განსაზღვრულ ვადაში განცხადების 
განხილვის ვადის დინება შეჩერებულად ითვლება.  
14. თუ დაწესებულების მიერ დადგენილ ვადაში განმცხადებელი არ წარადგენს შესაბამის დოკუმენტს, 
დაწესებულების დირექტორი გამოსცემს ბრძანებას განცხადების განუხილველად დატოვების შესახებ. 
15. განცხადების წარმოებაში მიღების შემდეგ პროფესიული სტუდენტის მიღწეული სწავლის შედეგების 
აღიარებასა და შესაბამისი კრედიტების მინიჭების მიზნით კოლეჯის დირექტორის ინდივიდუალური 
ადმინისტრაციულ–სამართლებრივი აქტით იქმნება აღიარების კომისია, რომელიც უზრუნველყოფს 
წარმოდგენილი დოკუმენტაციის შეფასებას.  
16. აღიარების კომისია შედგება 3 წევრისგან. კომისიის შემადგენლობაში შედის: 
ა) სასწავლო პროცესებისა და სასწავლო/საწარმოო პრაქტიკის  მენეჯერი; 
ბ)შესაბამისი პროფესიული საგანმანათლებლო პროგრამის შესაბამისი მოდულის განმახორციელებელი 
პირი; 
გ) დაწესებულების იურისტი. 
17. დაწესებულებას უფლება აქვს განმცხადებელი მოიწვიოს კომისიის განხილვაზე, თუ მისი მონაწილეობა 
აუცილებელია წარმოების მიზნებიდან გამომდინარე. 
18. კომისიის თავმჯდომარეს და მდივანს თავისი შემადგენლობიდან ირჩევენ კომისიის წევრები. კომისია 
უფლებამოსილია განიხილოს საკითხი, თუ მას ესწრება კომისიის წევრთა უმრავლესობა. 
19. კომისიის მიერ გადაწყვეტილება მიღებულად ითვლება, თუ მას მხარს დაუჭერს დამსწრე წევრთა 
უმრავლესობა. ხმათა თანაბრად გაყოფის შემთხვევაში გადამწყვეტია კომისიის თავმჯდომარის ხმა. 
20. კომისიის გადაწყვეტილება აისახება კომისიის სხდომის ოქმში, რომელსაც ხელს აწერენ კომისიის 
თავმჯდომარე და მდივანი. 

21. კომისიის წევრი ვალდებულია განაცხადოს განმცხადებელთან არსებული ინტერესთა კონფლიქტისა და 
თვითაცილების შესახებ, შესაბამისი საფუძვლის მითითებით. ინტერესთა კონფლიქტად მიიჩნევა 
საქართველოს ზოგადი ადმინისტრაციული კოდექსის 92-ე მუხლით დადგენილი გარემოების არსებობა. 
22. კომისია კენჭს უყრის თვითაცილების/აცილების შესახებ საკითხს. გადაწყვეტილების მიღებაში 
მონაწილეობას არ იღებს კომისიის ის წევრი, რომელმაც დააყენა თვითაცილება/რომლის მიმართაც 
დაყენებულია აცილება. კომისიის წევრი თვითაცილებულად/აცილებულად ითვლება კომისიის მიერ 
შესაბამისის გადაწყვეტილების მიღების მომენტიდან. 
23. კომისია უზრუნველყოფს წარმოდგენილი განაცხადისა და დოკუმენტაციის შესწავლას იმის 
დასადგენად, არსებობს თუ არა წინამდებარე მუხლის მე-2 პუნქტით გათვალისწინებული აღიარების 
საფუძვლები. იგი არ არის უფლებამოსილი განმცხადებლის მიერ მიღწეული სწავლის შედეგების 
დადასტურების მიზნით განახორციელოს მისი შეფასება. 
24. კომისია წარმოდგენილი განცხადებისა და დოკუმენტაციის შესწავლის შემდეგ იღებს ერთ-ერთ შემდეგ 
გადაწყვეტილებას:  
ა) ფორმალური განათლების ფარგლებში მიღწეული სწავლის შედეგის/შედეგების აღიარების შესახებ; 
ბ) ფორმალური განათლების ფარგლებში მიღწეული სწავლის შედეგის/შედეგების აღიარებაზე უარის თქმის 
შესახებ.  
25. განმცხადებელს აღიარების გზით კრედიტი ენიჭება მოდულით გათვალისწინებული სწავლის შედეგის 
აღიარების შემთხვევაში. სწავლის შედეგების აღიარების შემთხვევაში პირს ენიჭება იმ პროგრამით 
განსაზღვრული კრედიტების რაოდენობა, რომლის მიზნებისთვისაც მოხდა სწავლის შედეგების აღიარება.  
26. კომისიის გადაწყვეტილება უნდა იყოს დასაბუთებული. მასში მითითებული უნდა იყოს ის სწავლის 
შედეგი/შედეგები, რომელთა აღიარებაც განხორციელდა ან რომელთა აღიარებაზეც განმცხადებელს ეთქვა 
უარი შესაბამისი დასაბუთებით. 
27. კომისიის გადაწყვეტილება პროფესიულ სტუდენტთათვის სწავლის შედეგების აღიარების და 
შესაბამისი კრედიტების მინიჭებასთან დაკავშრებით ფორმდება კომისიის ოქმით, რომელიც 
დასამტკიცებლად წარედგინება კოლეჯის დირექტორს.  
28. კომისიის გადაწყვეტილების საფუძველზე დაწესებულების დირექტორის მიერ გამოიცემა ბრძანება, 
რომელშიც მითითებული უნდა იყოს:  
ა) დაწესებულების დასახელება; 
ბ) განმცხადებლის ვინაობა; 
გ) იმ საგანმანათლებლო პროგრამის/მოდულის/სასწავლო კურსის სახელწოდება, რომლის სწავლის 
შედეგები უღიარდა/სწავლის შედეგები არ უღიარდა პროფესიულ სტუდენტს; 
დ) აღიარებული კრედიტების რაოდენობა; 
ე) გადაწყვეტილების მიღების თარიღი და ადგილი; 
ვ)  გადაწყვეტილების გასაჩივრების წესი და ვადა.  
29. დაწესებულება ვალდებულია, გადაწყვეტილება განმცხადებელს აცნობოს დირექტორის ბრძანების 
გამოცემიდან 3 სამუშაო დღის ვადაში, ზეპირსიტყვიერად ან ელექტრონული ფოსტის მეშვეობით. 
30. პროფესიულ სტუდენტს უფლება აქვს ფორმალური განათლების ფარგლებში მიღწეული სწავლის 
შედეგის/შედეგების აღიარებაზე უარის თქმის შესახებ გადაწყვეტილების გაცნობიდან 3 სამუშაო დღის 
განმავლობაში აპელაციის წესით ერთჯერადად გაასაჩივროს აღნიშნული გადაწყვეტილება დირექტორის 
სახელზე წარდგენილი პირადი/კანონიერი წარმომადგენლის/მხარდამჭერის საჩივრის საფუძველზე. 
მოცემულ შემთხვევაში საჩივრის რეგისტრაციიდან სამი სამუშაო დღის განმავლობაში საქმისწარმოების 
მენეჯერი ამოწმებს აღნიშნული საჩივრის შესაბამისობას საქართველოს კანონით „საქართველოს ზოგადი 
ადმინისტრაციული კოდექსით“ დადგენილ მოთხოვნებთან (თუ კი საჩივარი შეუსაბამოა აღნიშნულ 
მოთხოვნებთან, საქმის წარმოების მენეჯერი წერილობით განუსაზღვრავს საჩივრის ავტორს 5 დღის ვადას 

https://tetnuldi.edu.ge/


                                                                                         დამტკიცებულია:  

სსიპ კოლეჯის ,,თეთნულდი“ დირექტორის  

2026 წლის 27 მაისი, ბრძანება N02/30 

 

26 
 

ხარვეზის გამოსწორებისათვის), რის შემდგომაც დირექტორის ბრძანების საფუძველზე იქმნება სააპელაციო 
კომისია და განისაზღვრება საკითხის განხილვის ვადა, რომელიც არ უნდა აღემატებოდეს ერთ კვირას.  
განხილვის დაწყების შესახებ დაუყონებლივ ეცნობება საჩივრის ავტორს და განემარტება მისი უფლებები და 
მოვალეობები აღნიშნული განხილვის ფარგლებში. 
31. სააპელაციო კომისიის შემადგენლობა მტკიცდება დირექტორის ბრძანებით. სააპელაციო კომისიაში არ 
უნდა შედიოდნენ ფორმალური განათლების აღიარების კომისიის წევრები. სააპელაციო კომისია საოქმო 
დადგენილების სახით აფორმებს პასუხს პროფესიული სტუდენტის საჩივარზე. აღნიშნული პასუხი 
პროფესიულ სტუდენტს უნდა ეცნობოს დაუყოვნებლივ ფოსტის ან/და ელექტრონული ფოსტის მეშვეობით. 
32. ფორმალური განათლების აღიარების შედეგები და წარმოებასთან დაკავშირებული დოკუმენტები,  
აისახება სსიპ – განათლების მართვის საინფორმაციო სისტემის მიერ წარმოებულ შესაბამის განათლების 
მართვის საინფორმაციო სისტემაში, ფორმალური განათლების აღიარების შედეგების ასახვისთვის 
პროფესიული განათლების მართვის საინფორმაციო სისტემაში შესაბამისი პროგრამული მოდულის შექმნის 
შემდეგ. ხოლო ელექტრონული სისტემის შექმნამდე პროცესი წარიმართოს მატერიალური სახით. 
33. დაწესებულება შესაბამისი განათლების მართვის საინფორმაციო სისტემის შექმნამდე უზრუნველყოფს 
ფორმალური განათლების აღიარებასთან დაკავშირებული დოკუმენტაციის შენახვას და სისტემის შექმნის 
შემდეგ 2 თვის ვადაში კანონმდებლობით დადგენილი წესის შესაბამისად მათი ასახვა. 
 

მუხლი 22. არაფორმალური განათლების აღიარება 
 

1. არაფორმალური განათლების მქონე პირის ცოდნისა და უნარების შემოწმებისა და შესაბამისი დარგის 
პროფესიული სტანდარტით გათვალისწინებულ კომპეტენციებთან მისი შედარების გზით შესაძლებელია 
არაფორმალური პროფესიული განათლების აღიარება. 
2. არაფორმალური განათლების აღიარების პროცედურები განისაზღვრება კანონმდებლობით დადგენილი 
წესით. 
 

მუხლი 23. ოკუპირებულ ტერიტორიაზე და მის ფარგლებს გარეთ მიღებული განათლების აღიარება 
 
1. პირის მიერ ოკუპირებულ ტერიტორიებზე მიღებული განათლების აღიარებას მათი სამოქმედო 
ტერიტორიების მიხედვით, ახდენს საქართველოს განათლების, მეცნიერებისა და ახალგაზრდობის 
სამინისტრო, აფხაზეთის ავტონომიური რესპუბლიკის განათლებისა და კულტურის სამინისტრო ან ყოფილი 
სამხრეთ ოსეთის ავტონომიური ოლქის ტერიტორიაზე შექმნილი დროებითი ადმინისტრაციულ-
ტერიტორიული ერთეულის ადმინისტრაცია, კანონმდებლობით დადგენილი წესით; 
 
2. უცხო ქვეყნის საგანმანათლებლო დაწესებულებაში მიღებული განათლების აღიარება ხორციელდება 
სსიპ განათლების ხარისხის განვითარების ეროვნული ცენტრის მიერ, კანონმდებლობით დადგენილი წესით.  
 
3. უცხო ქვეყნის საგანმანათლებლო დოკუმენტის მქონე პირის პროფესიულ საგანმანათლებლო 
პროგრამაზე ჩარიცხვა ხდება პროფესიული სტუდენტის სტატუსის მოპოვებისათვის წინამდებარე წესით 
გათვალისწინებული პროცედურის შესაბამისად, უცხოეთში მიღებული განათლების აღიარების 
დამადასტურებელი დოკუმენტის საფუძველზე. 
 

https://tetnuldi.edu.ge/


                                                                                         დამტკიცებულია:  

სსიპ კოლეჯის ,,თეთნულდი“ დირექტორის  

2026 წლის 27 მაისი, ბრძანება N02/30 

 

27 
 

თავი VII 

სასწავლო პროცესის დაგეგმვა და განხორციელება  

მუხლი 24. სასწავლო პროცესის დაგეგმვა 

1.      სწავლების პროცესის დაგეგმვის მიზნით, იდენტიფიცირდება ის მოდულები, რომლებზეც სასწავლო 
პროცესი უნდა დაიგეგმოს ძირითადი ან განსხვავებული სასწავლო გეგმის შესაბამისად. 

2.  სწავლების პირველი ციკლის დაგეგმვის მიზნით, ხორციელდება იმ ჯგუფების ანალიზი, რომლებზეც 
განხორციელდა სტუდენტთა ჩარიცხვა, მათ შორის ჯგუფების გაყოფის საჭიროების დადგენა, კოლეჯის 
სასწავლო გარემოს გამტარუნარიანობის შესაბამისად. 

3.  სასწავლო პროცესის დაგეგმვის მიზნით, ასევე იდენტიფიცირდებიან ის სტუდენტები, ვისთვისაც 
სასწავლო პროცესი უნდა დაიგეგმოს ინდივიდუალური სასწავლო გეგმის შესაბამისად. 

4.  იდენტიფიცირებულ პროგრამებზე იხსნება პროგრამის შეფასების ფორმა. 
5.  მოდულებზე სასწავლო პროცესის დაგეგმვისას დაცული უნდა იყოს პროგრამის კომპონენტებით 

განსაზღვრული წინაპირობები და სტუდენტის სავარაუდო კვირეული დატვირთვა. 
6.  სწავლების შემდგომი ციკლის დაგეგმვის მიზნით, ხორციელდება მოდულების იდენტიფიცირება, მათ 

შორის სტუდენტების მიერ აუთვისებელი/დარჩენილი მოდულების ანალიზი. ასეთი სტუდენტებისათვის 
მუშავდება ინდივიდუალური სასწავლო გეგმა, აკადემიის მიერ დადგენილი წესით. 

7.  სასწავლო პროცესის დაგეგმვის ეტაპზე ასევე ხდება გამოსაყენებელი მასალა-ნედლეულის 
იდენტიფიცირება. 

8.  კოლეჯი ახორციელებს პროფესიული განათლების მასწავლებლის იდენტიფიცირებას დაგეგმილი 
მოდულებისათვის და მათი დატვირთვის მონიტორინგს. 

9. პროფესიულ სტუდენტთა სწავლის ხანგრძლივობა განისაზღვრება შესაბამისი პროფესიული 

საგანმანათლებლო პროგრამის ხანგძლივობით.  

10. პროგრამის ხანგრძლივობა, რომელშიც ინტეგრირებულია ზოგადი განათლების საშუალო საფეხურის 

სწავლის შედეგები, შეადგენს არანაკლებ 2 წელს.  

11. სწავლის პერიოდი შესაძლებელია გახანგრძლივდეს, თუ:  

ა)პროფესიულ სტუდენტს სტატუსი შეუჩერდა;  

ბ)ადგილი აქვს სხვა ობიექტურ გარემოებას.  

მუხლი 25. სასწავლო პროცესის განხორციელება (ორგანიზება): 

1.       სწავლების დაწყებამდე ხდება პროფესიულ სტუდენტებთან საინფორმაციო და საორიენტაციო 
შეხვედრების ორგანიზება. 

2.  მუშავდება ლექციების ცხრილი, რომელსაც სასწავლო გეგმების შესაბამისად ადგენს სასწავლო 
პროცესებისა და სასწავლო/საწარმოო პრაქტიკის  მენეჯერი. ცხრილს ითანხმებს კოლეჯის დირექტორის 
მოადგილე და ბეჭედით ამოწმებს კოლეჯის დირექტორი.  

3.  პროფესიული განათლების მასწავლებლების მიერ ყოველდღიურად ხორციელდება პროფესიულ 
სტუდენტთა დასწრების აღრიცხვა. 

4. კოლეჯში დაწესებულია ხუთ დღიანი სასწავლო კვირა ორშაბათიდან პარასკევის ჩათვლით. კოლეჯის 
დირექტორის გადაწყვეტილებით პროფესიული საგანმანათებლო პროგრამის განხორციელების 
მიზნებისთვის შესაძლებელია გამოყენებულ იქნას ასევე შაბათი და კვირა, როგორც სასწავლო დღე. 

5. პროფესიულ სტუდენთა დასწრების აღრიცხვის მიზნით კოლეჯში მოქმედებს აღრიცხვიანობისა და 

შეფასების ელექტრონული ჟურნალი. ჟურნალის (ელექტრონული) მეთვალყურეობისა და 

უსაფრთხოების უზრუნველყოფის ვალდებულება ეკისრება კოლეჯის შესაბამის პასუხისმგებელ 

თანამშრომელს (სასწავლო პროცესებისა და სასწავლო/საწარმოო პრაქტიკის  მენეჯერს). პროფესიული 

საგანამანათლებლო პროგრამის შემთხვევაში, რომლის სავალდებულო პროფესიული მოდულებით 

გათვალისწინებული სწავლის შედეგების 50% ან მეტი მიიღწევა რეალურ სამუშაო გარემოში (დუალური 

პროგრამა), პროფესიული სტუდენტის საწარმოში გამოცხადება დასტურდება პროფესიული სტუდენტის 

ჩანაწერების ჟურნალით.  

6. პროფესიულ სტუდენტთა სწავლისა და დასვენების დრო განისაზღვრება ლექციების და პრაქტიკული 

მეცადინეობების ცხრილით.  

7. ერთი და იმავე პროფესული საგანმანათლებლო პროგრამის პარალელურ ჯგუფებში პროფესიული 

სტუდენტების რაოდენობის მკვეთრი შემცირების შემთხვევაში, კოლეჯი უფლებამოსილია პროფესიულ 

სტუდენტთა თანხმობის შემთხვევაში მიიღოს გადაწყვეტილება ჯგუფების გაერთიანების შესახებ.  

8. პროფესიული სტუდენტის ყოველდღიური სასწავლო საქმიანობა პროფესიული საგანმანათლებლო 

პროგრამის ფარგლებში (დატვირთვა) მოიცავს 8 საკონტაქტო საათს. (აკადემიური საათი - 50 წუთი), 

რომელთა შორის შესვენება 10 წუთია.  

9. პროფესიული სტუდენტები ისვენებენ საქართველოს ორგანული კანონის „ საქართველოს შრომის 

კოდექსით“ გათვალისწინებულ უქმე და დასვენების დღეებში.  

10. სასწავლო პროცესი მიმდინარეობს კოლეჯის შემდეგ მისამართზე: ქ. მესტია, ე. ფარჯიანის ქ.N25 

სასწავლო და საწარმოო პრაქტიკა კოლეჯის დირექტორის გადაწყვეტილებით მიმდინარეობს იმავე ან 

სხვა ადგილას.  

მუხლი 26. სწავლების ენასთან დაკავშირებული რეგულაციები სასწავლო პროცესის დაგეგმვისას 
 
1. პროფესიულ საგანმანათლებლო პროგრამაზე იმ აპლიკანტის ჩარიცხვის შემთხვევაში, რომელმაც 
პროფესიულ საგანმანათლებლო პროგრამაზე სწავლის გაგრძელების უფლება მოიპოვა რუსულ, 
აზერბაიჯანულ ან სომხურ ენაზე შერჩევის ეტაპის გავლის გზით (მათ შორის კოლეჯის მიერ აპლიკანტთა 
შერჩევის მიზნით განხორციელებული ტესტირებისას თუ ჩააბარა არაქართულენოვანი ტესტი), დაასრულა 
არაქართულენოვანი ზოგადსაგანმანათლებლო დაწესებულება/პროგრამა, ამ პირთათვის პროფესიულ 
საგანმანათლებლო პროგრამაზე სასწავლო პროცესი იწყება ქართული ენის (A2/B1)მოდულით. 
2. პროფესიულ საგანმანათლებლო პროგრამაზე იმ აპლიკანტის ჩარიცხვის შემთხვევაში, რომელმაც 
პროფესიულ საგანმანათლებლო პროგრამაზე სწავლის გაგრძელების უფლება მოიპოვა პროფესიული 
ტესტირების ან კოლეჯის მიერ დადგენილი წესით შიდა შერჩევის მექანიზმების გარეშე, ვერ წარმოადგინა 
ქართული ენის ფლობის დამადასტურებელი დოკუმენტები ამ წესის შესაბამისად, ამ პირთათვის პროფესიულ 
საგანმანათლებლო პროგრამაზე სასწავლო პროცესი იწყება ქართული ენის (A2/B1)მოდულით. 
3. კოლეჯის პროფესიულ საგანმანათლებლო პროგრამაზე ჩარიცხულ სტუდენტებს უფლება აქვთ სასწავლო 
პროცესის დაწყებიდან 10 სამუშაო დღის ვადაში განცხადების საფუძველზე მოითხოვონ ქართული ენის 
მოდულის (A2/B1) სწავლის შედეგების დადასტურება, კოლეჯის მიერ დადგენილი წესით. 
4. ეს მუხლი არ ვრცელდება უცხოენოვან პროფესიულ საგანმანათლებლო პროგრამაზე ჩარიცხულ 
სტუდენტებზე. 
5. აპლიკანტებმა, რომლებმაც დაასრულეს არაქართულენოვანი ზოგადსაგანმანათლებლო 

დაწესებულება/პროგრამა და შერჩევის პროცესი გაიარეს ქართულ ენაზე, ქართული ენის კომპონენტი 
ჩაეთვალოთ დადასტურებულად. 
6. ამ მუხლის მე-3 პუნქტის მიხედვით, თუ სტუდენტი დაადასტურებს ქართული ენის მოდულის (A2/B1) 
სწავლის შედეგებს, ის სასწავლო პროცესს იწყებს პროფესიული საგანმანათლებლო პროგრამის სასწავლო 
გეგმის შესაბამისად, ქართული ენის მოდულის (A2/B1) გავლის გარეშე. 
 
მუხლი 27. კალენდარული გეგმის შემუშავება 
1.      სასწავლო პროცესის შეუფერხებლად წარმართვისა და პროფესიული საგანმანათელბლო 
პროგრამით განსაზღვრული მიზნების მისაღწევად, პროფესიული მასწავლებელი, თითოეული მოდულის 
დაწყებამდე არაუგვიანეს 5 კალენდარული დღით ადრე, შეიმუშავებს კალენდარულ გეგმას (კალენდარული 
გეგმის ფორმა, დანართი N2).  
2. კალენდარული გეგმა არის კონკრეტული მოდულის განხორციელების წინასწარ დაგეგმვას დროში. იგი 
წარმოადგენს მნიშვნელოვან დოკუმენტს, კონკრეტული მოდულის განხორცილების პროცესის შეფასებისთვის 
და საჭიროების შემთხვევაში ცვლილებების ინიცირებისათვის. 
3. კალენდარული გეგმა უნდა ფარავდეს მოდულით მისაღწევ ყველა სწავლის შედეგს და შესაბამისობაში იყოს 
მოდულის მესამე ნაწილით განსაზღვრულ საათების განაწილებასთან. 
4. კალენდარული გეგმა, ასევე, მოიცავს კომენტარების ველს, რომელშიც მოდულის განმახორციელებელი 
პირი სწავლების პროცესში შეიტანს თავის მოსაზრებებსა და კომენტარებს მოდულის მიმდინარეობისას, 
რომელიც გამოიყენება პროგრამის განვითარებისთვის. 
5. კალენდარული გეგმა მოიცავს შემდეგ ინფორმაციას:  
ა) პროფესიული საგანმანათლებლო პროგრამის დასახელება 
ბ) მოდულის სახელწოდება 
გ) მოდულის კრედიტების რაოდენობა 
დ) სწავლის მეთოდი/შეფასება 
ე) განხორციელებული აქტივობა/თემატიკა 
ვ) საათების განაწილება მოდულის მიხედვით 
ზ) მოდულის განმახორციელებელი 
თ) თარიღი 
ი) მოდულის განსახორციელებლად საჭირო რესურსი, მასალები/ნედლეული 
კ) ჩანაწერი განხორციელების შესახებ      
ლ) სწავლის შედეგი 
მ) შენიშვნები, წინადადებები, რეკომენდაციები მოდულის განხორციელებასთან დაკავშირებით 
6. პროფესიული მასწავლებელი შემუშავებულ კალენდარულ გეგმას წარუდგენს სასწავლო პროცესებისა და 
სასწავლო/საწარმოო პრაქტიკის  მენეჯერს, რომელიც განიხილავს და ადასტურებს მას. 
7. მოდულის განხორციელების ეტაპზე წარმოქმნილი გაუთვალისწინებელი ფაქტორები გამო, შესაძლებელია 
ცვლილების შეტანა კალენდარულ გეგმაში, სასწავლო პროცესებისა და სასწავლო/საწარმოო პრაქტიკის  
მენეჯერთან შეთანხმებით. 

მუხლი 28. სასწავლო მიზნებისთვის გამოსაყენებელი მასალებისა და ნედლეულის შესყიდვა, 

შენახვა და გამოყენება.  

1. პროფესიულ საგანმანათლებლო პროგრამაზე ჩარიცხული პროფესიული სტუდენტების 

რაოდენობის, პროგრამაში შემავალი მოდულების მასალებისა და ნედლეულის გათვალისწინებით, 

კოლეჯის შესაბამისი თანამშრომელი, მოდულის განმახორციელებელი პირის სამსახურებრივი 

ბარათის საფუძველზე ახორციელებს მასალებისა და ნედლეულის შესყიდვას, როგორც მოდულის 

დაწყებამდე, ისე მოდულის მიმდინარეობისას.  

2. კოლეჯი მასალებისა და ნედლეულის შეძენას არ ახორციელებს იმ მოდულის ფარგლებში, 

რომელიც ხორციელდება პრაქტიკის ობიექტზე.  

3. მასალებისა და ნედლეულის შეძენისას მხედველობაში უნდა იქნას მიღებული მათი ვარგისიანობის 

ვადა მათი გამოყენების მომენტისთვის.  

4. მასალებისა და ნედლეულის შენახვა ხორციელდება შენახვის წესების დაცვით. 

მუხლი 29. პროგრამის დისტანციურ რეჟიმში განხორციელება - სასწავლო პროცესის დაგეგმვა, 

განხორციელება,  შეფასება და შემდგომი განხორციელების შესაძლებლობის განსაზღვრა.  

1. პროგრამის დისტანციურ რეჟიმში განხორციელებაზე გადასვლას განაპირობებს კოლეჯის 

მისამართზე სასწავლო პროცესის წარმართვის შეუძლებლობა და ეფუძნება ინსტიტუციურ მზაობას 

შემდეგი მიმართულებებით:  

ა) პროგრამა;  

ბ) ადმინისტრირება;  

გ) პროფესიული განათლების მასწავლებლები - სტუდენტები. 

2. პროგრამის დისტანციურ რეჟიმში განხორციელების შესაძლებლობა განისაზღვრება 

ადმინისტრაციის ინიცირებით, სასწავლო პროცესის წარმართვის, პროგრამით გათვალისწინებული 

სწავლის შედეგების მიღწევისა და სწავლის შედეგების შეფასების შესაძლებლობების (გარდა დასკვნითი 

შეფასებისა) დადგენით, პროფესიული განათლების მასწავლებლების არგუმენტირებული მოსაზრებების 

საფუძველზე.  

3. ადმინისტრირება გულისხმობს საჭირო ადამიანური რესურსის მობილიზებას როგორც სასწავლო 

პროცესის ორგანიზების, ასევე ტექნიკური გამართულობის საკითხებში. კერძოდ, შესაბამისი 

პერსონალის მიერ ხდება სალექციო გრაფიკისა და მსმენელების დასწრების აღრიცხვის კოორდინირება; 

ჩართვებისათვის შერჩეული პლატფორმის გამართულობის შემოწმება.  

4. პროფესიული განათლების მასწავლებლები ახდენენ სასწავლო პროცესის წარმართვის 

შესაძლებლობებისა და ტექნიკური მხარდაჭერის შეფასებას, რისთვისაც სატესტო რეჟიმში იგეგმება და 

ტარდება ლექცია/ლექციები დისტანციური ფორმატით, რომელსაც ესწრებიან ადმინისტრაციის 

წარმომადგენლები. განხორციელების გაგრძელების ალბათობის დადგენის მიზნით, პროფესიული 

განათლების მასწავლებლები აკეთებენ ანალიზს როგორც პროცესის ეფექტურობის, ასევე ტექნიკური 

გამართულობის მიხედვით. სტუდენტების/მსმენელების მზაობა გულისხმობს დისტანციურ რეჟიმში 

https://tetnuldi.edu.ge/


                                                                                         დამტკიცებულია:  

სსიპ კოლეჯის ,,თეთნულდი“ დირექტორის  

2026 წლის 27 მაისი, ბრძანება N02/30 

 

31 
 

პროგრამის განხორციელების შემთხვევაში, სატესტო რეჟიმში განხორციელებულ ჩართვაში 

მონაწილოებას და სასწავლო პროცესის ეფექტურობის შეფასებას სპეციალური კითხვარის საშუალებით.  

5. შესაბამისი კითხვარების შედეგების განხილვისა და მოსაზრებების შეჯერების საფუძველზე, 

მზაობის დადგენის შემთხვევაში, პროგრამაზე სასწავლო პროცესი წარიმართება დისტანციურ რეჟიმში, 

რომელსაც კოორდინირებას უწევს სასწავლო პროცესებისა და სასწავლო/საწარმოო პრაქტიკის  

მენეჯერი და პერიოდულად ესწრებიან ადმინისტრაციის წარმომადგენლები, მათ შორის ხარისხის 

უზრუნველყოფაზე პასუხისმგებელი პირი.  

6. შესაბამისი კითხვარების შედეგების განხილვისა და მოსაზრებების შეჯერების საფუძველზე, 

რომელიმე ნაწილში სრული მზაობის არარსებობის შემთხვევაში, ადმინისტრაცია უზრუნველყოფს 

სასწავლო პროცესის კოლეჯის მისამართზე განხორციელებას ასეთი შესაძლებლობების გაჩენისთანავე.  

7. პროფესიული მომზადების/პროფესიული გადამზადების პროგრამის დისტანციური რეჟიმით 

სწავლება შეადგენს თეორიული მეცადინეობების, პრაქტიკული სამუშაოების და შეფასების 

ერთობლიობას. 

8. სტუდენტი/მსმენელი ვალდებულია: ხელი შეუწყოს სალექციო პროცესის ნორმალურ ჩატარებას.  

 

თავი VIII 
ინდივიდუალური სასწავლო გეგმა 

 
მუხლი 30. ინდივიდუალური სასწავლო გეგმის შემუშავება 
 
1. ინდივიდუალური სასწავლო გეგმა არის შესაბამისი პროგრამით გათვალისწინებული სწავლის 
შედეგების მისაღწევად პროფესიული სტუდენტის ან მსმენელის (მათ შორის, სპეციალური 
საგანმანათლებლო საჭიროების მქონე პროფესიული სტუდენტის ან მსმენელის ან/და შეზღუდული 
შესაძლებლობის მქონე პროფესიული სტუდენტის ან მსმენელის) საჭიროებისთვის მორგებული სასწავლო 
გეგმა, რომელიც ეფუძნება შესაბამის პროფესიულ საგანანმანათლებლო პროგრამას/მოკლე ციკლის 
საგანმანათლებლო პროგრამას/პროფესიული მომზადება/გადამზადების პროგრამას/სახელმწიფო ენაში 
მომზადების პროგრამას და ამ პროგრამის სხვა ელემენტებთან ერთად აღწერს პროფესიული სტუდენტის ან 
მსმენელის მიერ მისაღწევ სწავლის შედეგებს და მათი მიღწევის ინდივიდუალურ გზებს;   
2. პროფესიული სტუდენტების ინდივიდუალური საჭიროებებიდან გამომდინარე, დაწესებულება 
უზრუნველყოფს  შესაბამისი გეგმის შემუშავებას. 
3. ინდივიდუალური სასწავლო გეგმის მეშვეობით ხორციელდება სპეციალური საგანმანათლებლო 
საჭიროების მქონე სტუდენტის სწავლის პროცესი და მისი ადმინისტრირება. 
4. ინდივიდუალური სასწავლო გეგმა იქმნება პროფესიული მოდულ(ებ)ის შესაბამისად. აღნიშნული 
გულისხმობს პროფესიული მოდულ(ებ)ის შესაბამისად სასწავლო გეგმის დაზუსტებას (პროფესიული 
სტუდენტის საჭიროებებიდან გამომდინარე). აღნიშნული არ გამორიცხავს მხოლოდ ერთი ინდივიდუალური 
სასწავლო გეგმის შემუშავებას პროფესიული სტუდენტის საჭიროებიდან გამომდინარე.  
5. ინდივიდუალურ სასწავლო გეგმაში მითითებული უნდა იყოს: მოდულის/მოდულების სტატუსი; 
მოდულის/მოდულების დასახელება; მოდულზე დაშვების წინაპირობა; კრედიტების რაოდენობა; სასწავლო 

პროცესის ხანგრძლივობა და კრედიტების გადანაწილება აღნიშნულ პერიოდზე; შეფასების ფორმები და 
პირობები; მოდულის განხორციელებისათვის საჭირო მატერიალური რესურსები და სხვა. 
6. ინდივიდუალური სასწავლო გეგმის შედგენის აუცილებლობა წარმოიშობა შემდეგი გარემოებების 
არსებობისას:  
ა) სსსმ პირი სწავლობს პროფესიულ საგანმანათლებლო პროგრამაზე, მაგრამ ვერ აღწევს სწავლის შედეგებს; 
ინდივიდუალურ სასწავლო გეგმის შემუშავების პროცესში შესაძლოა ჩართული იყოს სსსმ/შშმ პირის 
კანონიერი წარმომადგენელი/მხარდამჭერი; 
ბ) პროფესიულ საგანმანათლებლო პროგრამაზე, მოქმედი კანონმდებლობის შესაბამისად, მობილობით 
გადმოსულია პირი, რომლის სწავლის შედეგები განსხვავდება დაწესებულებას შესაბამისი საგნობრივი 
პროფესიული საგანმანათლებლო პროგრამის სწავლის შედეგებისგან;  
გ) პირი, რომელსაც პროფესიული სტუდენტის სტატუსი შეჩერებული ჰქონდა ერთ თვეზე მეტხანს და 
საჭიროებს სასწავლო პროცესში ჩართვას; 
დ) წინმსწრები  ფორმალური ან არაფორმალური განათლების აღიარებისას 
ე) იმ შემთხვევაში თუ პროფესიულ სტუდენტს სჭირდება სასწავლო რესურსებთან ადაპტირება, პროფესიული 
მასწავლებელი უწევს დახმარებას, ხოლო იმ შემთხვევაში თუ პროფესიული მასწავლებელი ვერ ახორციელებს 
ამ ტიპის დახმარებას, იგი აყენებს მოთხოვნას დაწესებულებას დირექტორთან და შესაბამისად, ხდება 
სამუშაო ჯგუფის ჩამოყალიბება და პასუხისმგებელი პირების გაწერა.  
ვ) პირი დაგვიანებით შემოუერთდა სასწავლო პროცესს და საჭიროებს სასწავლო პროცესში ჩართვას; 
7. ინდივიდუალური სასწავლო გეგმის ეფექტურობისთვის, სასწავლო პროცესის მსვლელობის დროს 
გათვალისწინებული უნდა იყოს შემდეგი ფაქტორები: 
ა) პროფესიული განათლების მასწავლებელმა სრულფასოვნად უნდა შეაფასოს პროფესიული სტუდენტის 
მიღწევები, რისთვისაც საჭიროა რომ აწარმოოს შეფასების პროცესი (ყოველდღიურად). პროფესიული 
განათლების მასწავლებელს დეტალური ინფორმაცია უნდა ქონდეს პროფესიული სტუდენტის სასწავლო 
მიღწევებისა თუ ბარიერების შესახებ, რომ არ მოხდეს სხვადასხვა ეტაპ(ებ)ის არასწორად განსაზღვრა. 
ბ) პროფესიული სტუდენტის შეფასების პარალელურად, უნდა დგინდებოდეს საჭიროებების აუცილებლობა 
და არგუმენტირებულად განისაზღვროს საჭირო ცვლილებები. აღნიშნულისათვის, ინდივიდუალური 
სასწავლო გეგმით  უნდა განისაზღვროს: 

● რა დამატებითი ცვლილებებია საჭირო; 

● რა დროში მოხდება მოდულების დახურვა და სასწავლო შედეგების მიღწევა; 

● არის თუ არა საკმარისი რესურსი იმისათვის, რომ განხორციელდეს ინდივიდუალური სასწავლო გეგმა; 

8. იმ შემთხვევაში თუ ინკლუზიური პროფესიული განათლების სპეციალისტის მიერ სასწავლო 

პროცესზე დაკვირვების შედეგად გამოვლინდა რომ სსსმ ან/და შშმ პირი ვერ ადასტურებს შესაბამისი 

პროგრამით გათვალისიწნებულ სწავლის შედეგებს, კოლეჯის ინკლუზიური პროფესიული 

განათლების სპეციალისტი პროფესიული განათლების მასწავლებელთან და ინკლუზიურ 

სტუდენტთან ერთად ხუთი სამუშაო დღის ვადაში შეიმუშავებს ინდივიდუალურ სასწავლო გეგმას და 

წარუდგენს კოლეჯის სასწავლო და საწარმოო პრაქტიკის მენეჯერს შესათანხმებლად;  

9. თუ მობილობით გადმოსულ პირს დადასტურებული აქვს განსხვავებული სწავლის შედეგები, 
სასწავლო და საწარმოო პრაქტიკის მენეჯერისა და შესაბამისი პროგრამის ხელმძღვანელის მიერ ხდება 
ინდივიდუალური საჭიროების დადგენა თითოეული მოდულის ფარგლებში მიღებული განათლების 
აღიარების შესახებ მარეგულირებელი მუხლის პროცედურების დაცვით;  

10. იმ შემთხვევაში თუ პირს შეჩერებული ჰქონდა პროფესიული სტუდენტის სტატუსი და საჭიროებს 
სასწავლო პროცესში ჩართვას სასწავლო და საწარმოო პრაქტიკის მენეჯერი ამოწმებს პროფესიული 
სტუდენტის მიერ ათვისებული პროფესიული საგანმანათლებლო პროგრამის სწავლის შედეგებს და 
შეიმუშავებს ინდივიდუალურ სასწავლო ცხრილს/ გამოცდის ცხრილს სასწავლო პროცესის მიმდინარეობის 
შესაბამისად, პროფესიული სტუდენტის საჭიროების გათვალისწინებით, რათა მოხდეს სტატუსაღდგენილი 
სტუდენტის ჩართვა სასწავლო პროცესში ასათვისებელი სასწავლო კურსების / მოდულების წინაპირობების 
დაცვით; 
11. თუ პირი დაგვიანებით შეურთდა სასწავლო პროცესს და საჭიროებს ჩართვას, სტუდენტის 
საჭიროებიდან გამომდინარე ტარდება დამატებითი მეცადინეობები ან/და სასწავლო და საწარმოო 
პრაქტიკის მენეჯერის მიერ პროფესიულ მასწავლებელთან ერთად სტუდენტისთვის დგება ინდივიდუალური 
სასწავლო გეგმა,  მოდულების თემატიკის შედეგების დაძლევის და სწავლის შედეგების მიღწევის 
გათვალისწინებით. 
12. პროგრამის შეცვლის/გაუქმებისშემთხვევაში, როდესაც საჭიროა პროფესიული სტუდენტებისათვის 
მიღებული განათლების აღიარება და ინდივიდუალური სასწავლო გეგმით სწავლის 
გაგრძელებაშეცვლილ/მონათესავე/სხვაპროგრამაზე, კოლეჯის დირექტორის ინდივიდუალური 
ადმინისტრაციულ–სამართლებრივი აქტით იქმნება კომისია პროფესიული სტუდენტის მიღწეული სწავლის 
შედეგების აღიარებისა და შესაბამისი კრედიტების მინიჭების მიზნით.  
13. პროფესიული სტუდენტი უფლებამოსილია მონაწილეობა მიიღოს ინდივიდუალური სასწავლო გეგმის 
შემუშავებაში, ხოლო არასრულწლოვანი/მხარდაჭერის მიმღები პროფესიული სტუდენტის შემთხვევაში 
შესაძლოა ჩართულ იქნას მშობელი/კანონიერი წარმომადგენელი. 
14. სსსმ/შშმ პროფესიული სტუდენტისათვის შემუშავებული ინდივიდუალური სასწავლო გეგმა, 
წარმოადგენს პროფესიულ საგანმანათლებლო პროგრამის/მოდულის მოდიფიკაციას (მისაღწევი სწავლის 
შედეგების თვისობრივ ან რაოდენობრივ ცვლილებას) და/ან აკომოდაციას (სწავლებისა და შეფასების 
მიდგომებში ცვლილებას მისაღწევი სწავლის შედეგების ცვლილების გარეშე) და შესაბამისად, აზუსტებს  
სსსმ/შშმ პროფესიული სტუდენტისთვის საჭირო  დამატებით საგანმანათლებლო მომსახურებას. 
ინდივიდუალური სასწავლო გეგმა გამოიყენება, როგორც სახელმძღვანელო სსსმ/შშმ პროფესიული 
სტუდენტის საგანმანათლებლო პროცესის განხორციელებისთვის და მის ფარგლებში სსსმ/შშმ პროფესიული  
სტუდენტის მიმდინარე შეფასება ხორციელდება ინდივიდუალურად, განსაზღვრულ მისაღწევ სწავლის 
შედეგებთან მიმართებით, ხოლო საბოლოო შეფასება და კრედიტების მინიჭება - პროფესიული 
საგანმანათლებლო პროგრამის/მოდულის მოთხოვნებთან მიმართებით. 
 
მუხლი 31.სტუდენტთა ინდივიდუალური მეცადინეობების ორგანიზება და კონსულტაციები 
 
1. პროფესიულ სტუდენტს/სტუდენტთა ჯგუფს უფლება აქვს ისარგებლოს ინდივიდუალური მეცადინეობის 
სერვისით. 
2. ინდივიდუალური მეცადინეობის ორგანიზებას ახორციელებს სასწავლო პროცესებისა და 
სასწავლო/საწარმოო პრაქტიკის  მენეჯერი, სტუდენტთან/სტუდენტთა ჯგუფთან და პროფესიული 
განათლების მასწავლებელთან შეთანხმებული განრიგით. 
4. ინდივიდუალური მეცადინეობის სერვისის გამოყენება შეუძლია სტუდენტს, ან სტუდენტთა ჯგუფს, 
წერილობითი განცხადების საფუძველზე, თუ სტუდენტისათვის სტანდარტულად მიწოდებული სასწავლო 
დატვირთვა არ აღმოჩნდა საკმარისი სწავლის შედეგების დასადასტურებლად ან შეფასების 
განხორციელების წინ საჭიროებს დამატებით კონსულტაციას. 

მუხლი 32. სასწავლო პროცესში ინკლუზიური განათლების ინტეგრირებისა და ინკლუზიური სასწავლო 
გარემოს შექმნის მექანიზმი  

 

1. კოლეჯი ახორციელებს ინკლუზიური განათლების დანერგვას, რაც გულისხმობს საჭირო დამატებითი 

ადამიანური და მატერიალური რესურსის უზრუნველყოფის გზით სპეციალური საგანმანათლებლო 

საჭიროების მქონე პროფესიულ სტუდენტთა ჩართვას სასწავლო პროცესში და მათთვის შესაბამისი 

სასწავლო გარემოს შექმნის უზრუნველყოფას.  

9. სპეციალური საგანმანათლებლო საჭიროების მქონე პროფესიულ სტუდენტთა სასწავლო 

პროცესში სრულყოფილ ინტეგრირებას კოლეჯი ახორციელებს ინკლუზიური პროფესიული განათლების 

სპეციალისტების, სპეციალური საგანმანათლებლო საჭიროების მქონე პირის ასისტენტის და 

კვალიფიციური პროფესიული განათლების მასწავლებლის მეშვეობით. საჭიროების შემთხვევაში 

კოლეჯი უზრუნველყოფს სსსმ პირთა საგანმანათლებლო პროცესში ჟესტური ენის თარჯიმნის, 

სივრცითი ორიენტაციისა და მობილობის ტრენერის, გადაადგილების მხარდაჭერის და სპეციალური 

მომვლელის ჩართვას.  

 
 

თავი IX 
გარდამავალი დებულებები 

 

მუხლი 33. წინამდებარე წესის დამტკიცება და ცვლილებების შეტანა 

1. წინამდებარე წესი მტკიცდება კოლეჯის დირექტორის ბრძანებით.  

2. წესში ცვლილებების და დამატებების შეტანა შესაძლებელია კოლეჯის დირექტორის ბრძანებით. 

 

დანართიN1 
 
 

პროფესიულ საგანმანათლებლო პროგრამაზე მოტივაციური გასაუბრების ფორმა 

პროგრამის 
დასახელება 

მაქსიმალური 
ქულა 

  კრიტერიუმის მაქსიმალური 
ქულა 

  

მინიმალური 
კომპეტენციის 
ზღვარი 

  კრიტერიუმის მინიმალური 
კომპეტენციის ზღვარი 

  

 

შეფასების 
მიზანი 

აუცილებელი კითხვები დამაზუსტებელი 
კითხვები და 
შენიშვნები 

კრიტერი
უმის 

შეფასება 

კომენტარი 

ბიო მონაცემები     

მიზანი: 
ინტერვიუს 
მიმართ 
აპლიკანტის 
დადებითი 
განწყობისა 
და ნდობითი 
ურთიერთობი
ს 
ჩამოყალიბებ
ა. 

თქვენი სახელი და 
გვარი? 

  არ 
ფასდებ

ა 

  

მოგვიყევით თქვენ 
შესახებ 

რას საქმიანობთ 
ამჟამად? 

  

თქვენი ასაკი? საჭიროების 
შემთხვევაში, 
შესაძლებელია, 
დასვათ 
შეკითხვები 
ოჯახური 
მდგომარეობის, 
სამხედრო 
სავალდებულო 
სამსახურის 
გავლის, 
საცხოვრებელი 
ადგილის შესახებ; 

  

1. ინფორმაცია პროფესიის შესახებ კრიტერ
იუმის 

შეფასებ
ა 

მიზანი: 
ბლოკის 
მიზანია 
ინტერვიუერმა 
შეაფასოს 
რამდენად 
ფლობს 
აპლიკანტი 
ინფორმაციას 
პროფესიის 
შესახებ და 
რამდენად 
სურს ამ 
პროფესიის 
შესწავლა. 

1. თქვენი აზრით, რა 
სამუშაოებს ასრულებს 
ამ პროფესიით 
დაკავებული ადამიანი? 

თქვენი აზრით, რა 
მოვალეობებს 
ასრულებენ ამ 
პროფესიით 
დაკავებული 
ადამიანები? რა 
არის მათი შრომის 
შედეგი? 

    

2. თუ გსმენიათ ამ 
პროფესიის ადამიანები 
სად, რომელ 
ორგანიზაციებში 
საქმდებიან? 

    

3. თქვენი აზრით, 
რამდენად მარტივია ან 
რთულია ამ პროფესიით 
დასაქმება? 

საიდან ფლობთ ამ 
ინფორმაციას? 

  

4. თქვენი აზრით, 
როგორია ამ 
პროფესიისთვის 
დამახასიათებელი 
სამუშაო გარემო? 

თქვენ როგორი 
სამუშაო გარემო 
მოგწონთ? როგორი 
არ მოგწონთ? 

  

5. თქვენი აზრით, რა 
პრობლემები და 
სირთულეები ახლავს ამ 
პროფესიას? 

თქვენი აზრით, 
უშუალოდ სამუშაოს 
შესრულებისას, რა 
სირთულეების/გამ
ოწვევების წინაშე 
დგებიან ამ 
პროფესიით 
დასაქმებული 
ადამიანები? 

  

6. თქვენი აზრით, 
რამდენად 
ანაზღაურებადია ეს 
პროფესია? 

თქვენი აზრით, 
საშუალოდ, რა 
თანხას 
გამოიმუშავებს, 

თვეში, ამ 
პროფესიით 
დასაქმებული 
ადამიანი? 
რამდენად 
მისაღებია 
თქვენთვის? 

7. როგორ ფიქრობთ, 
რამდენად 
პრესტიჟულია ან 
არაპრესტიჟულია ეს 
პროფესია დღეს 
საქართველოში? 

თქვენი აზრით, რა 
არის ამის მიზეზი? 

  

8. თქვენი აზრით, 
არსებობს თქვენს 
რეგიონში ამ 
პროფესიით 
დასაქმების 
შესაძლებლობა? 

ამ სფეროში 
მომუშავე რომელ 
ორგანიზაციას 
გაიხსენებდით 
თქვენს რეგიონში? 

  

9. როგორ ფიქრობთ, 
არსებობს ამ 
პროფესიით 
თვითდასაქმების 
შესაძლებლობა? 

თუ განიხილავთ 
თვითდასაქმებას? 
რა არის თქვენი 
გეგმები ამ 
მიმართულებით? 

  

10. თქვენი აზრით, რა 
თეორიული 
კურსები/მოდულები/სა
გნები ისწავლება ამ 
პროგრამაზე? 

რომელია 
თქვენთვის 
ყველაზე 
საინტერესო, 
უინტერესო? 

  

11. თქვენი აზრით, 
რამდენად 
პერსპექტიულია ეს 
პროფესია 
საქართველოში და 
ზოგადად? 

გთხოვთ, 
იმსჯელოთ 
ქვეყანაში ამ 
პროფესიის 
სამომავლო 

განვითარების 
შესახებ? 

2. პროფესიული ცნობისმოყვარეობა     

მიზანი: 
ბლოკის 
მიზანია 
შეაფასოს 
რამდენად 
ცნობისმოყვარ
ეა აპლიკანტი 
პროფესიასთან 
დაკავშირებულ 
საკითხებთან 
მიმართებით, 
რამდენად 
ისწრაფვის 
დამატებითი 
ინფორმაციის 
მიღებისა და 
უკვე არსებული 
კომპეტენციები
ს 
სრულყოფისკე
ნ. 

1. ყოფილხართ 
ჩართული ტრენინგების 
ან გადამზადების 
აქტივობებში 
აღნიშნული პროფესიის 
დაუფლების მიზნით? 

აღწერეთ, რა ტიპის 
აქტივობებზე 
საუბრობთ? რა 
ინფორმაცია 
მიიღეთ პროფესიის 
შესახებ და რაში 
გამოგადგათ? 
საკუთარი 
ინიციატივით 
ჩაერთეთ? 

    

2.   რომელი საგნები 
მოგწონდათ ყველაზე 
მეტად სკოლაში ან სხვა 
სასწავლო 
დაწესებულებაში 
სწავლისას? 

რატომ მოგწონდათ 
ეს საგნები? კარგად 
გამოგდიოდათ ის 
საგნები, რომელიც 
მოგწონდათ? 
რომელი საგნების 
სწავლა 
გიადვილდებოდათ
? რაში 
დაგეხმარებათ ამ 
საგნების კარგად 
ცოდნა ამ 
პროფესიაში? 

  

3. გიცდიათ ამ 
პროფესიის შესახებ 
ინფორმაციის მოძიება? 

ძირითადად რა 
გზებს მიმართავთ 
ინფორმაციის 
მოძიებისთვის? 
რატომ 
დაინტერესდით ამ 
ინფორმაციით? რა 
ტიპის წყაროს 
გაეცანით: სტატია, 
ვიდეო... რამდენად 
სარწმუნო/სანდო 

იყო თქვენ მიერ 
მოძიებული 
ინფორმაცია? 

4. საიდან გაიგეთ 
პროფესიული 
საგანმანათლებლო 
დაწესებულების 
შესახებ? 

რა ინფორმაციას 
ფლობთ 
პროფესიული 
საგანმანათლებლო 
დაწესებულების 
შესახებ? 

  

3. მსგავსი სამუშაოების შესრულების გამოცდილება     

მიზანი: 
ბლოკის 
მიზანია, 
ინტერვიუერმა 
შეაფასოს აქვს 
თუ არა 
აპლიკანტს 
პროფესიასთან 
დაკავშირებულ
ი სამუშაოების 
შესრულების 
გამოცდილება, 
რაც 
გამოხატავს 
პროფესიისადმ
ი მის ინტერესს. 

1. აქამდე თუ გქონიათ 
რამენაირი შეხება ამ 
პროფესიასთან? 

რა იყო თქვენთვის 
ყველაზე 
საინტერესო ამ 
პროცესში? რა 
გაგიჭირდათ ან 
გაგიადვილდათ 
ყველაზე მეტად?                               

    

2. შეგისრულებიათ ამ 
პროფესიისთვის 
დამახასიათებელი ან 
მსგავსი სამუშაო?   

    

3. გამოგიყენებიათ 
ისეთი საშუალებები, 
როგორებიცაა: 
საშლელი მარკერი 
ან/და ცარცი,   ფლიპ-
ჩარტის ქაღალდი, 
კომპიუტერი, დაფა, 
პროექტორი? 

თუ არ 
გამოგიყენებიათ, 
იცით რა სამუშაო 
ინსტრუმენტები 
სჭირდებათ ამ 
პროფესიის 
წარმომადგენლებს? 

4. როგორ ფიქრობთ, 
გამოგივათ ამ 
პროფესიისთვის 
დამახასიათებელი 
სამუშაოების კარგად 
შესრულება? რატომ? 

გაიხსენეთ 
შემთხვევა, 
როდესაც 
შეასრულეთ მსგავსი 
სამუშაო? რა 
სამუშაოა ისეთი, 
რომლის 
შესრულებასაც არ 
ისურვებდით ამ 
პროფესიაში? ან 
რომელი სამუშაოა 
ყველაზე 
საინტერესო 
თქვენთვის? რატომ 
არის საინტერესო? 

  

4. პროფესიის მნიშვნელობის გააზრება     

მიზანი: 
ბლოკის 
მიზანია 
ინტერვიუერმა 
შეაფასოს 
რამდენად აქვს 
გააზრებული 
აპლიკანტს 
პროფესიის 
მნიშვნელობა 
და 
ღირებულება.   

1. თქვენი აზრით, 
რატომ არსებობს ეს 
პროფესია? 

რა სიკეთე მოაქვს 
ამ პროფესიას 
საზოგადოებისთვი
ს? 

    

2. თუ გიფიქრიათ, რა 
სახის სარგებელს 
მოუტანს თქვენი 
პროფესია 
თემს/სოფელს/ქვეყანა
ს? 

    

3. თქვენი აზრით, 
როგორი უნდა იყოს ამ 
პროფესიაში 
დასაქმებული 
იდეალური მუშაკი? 

გთხოვთ, აღწეროთ 
იდეალური მუშაკის 
პიროვნული 
მახასიათებლები 
და უნარები. 

  

4. რატომ აირჩიეთ ეს 
პროფესია? 

როგორ ფიქრობთ, 
რატომ ირჩევენ 
პრესტიჟულ 
პროფესიებს 

ადამიანები, 
ვისთვისაც  ეს 
პროფესიები 
შესაძლოა არცთუ 
ისე შესაფერისი 
იყოს? 

5. თქვენი აზრით, რა 
ზიანი შეიძლება 
მიადგეს ამ პროფესიით 
გარემოს? და როგორ 
შეიძლება ამ ზიანის 
შემცირება? 

თვლით, რომ 
ყველა კომპანიის 
საქმიანობაში 
აუცილებლად უნდა 
იყოს 
გათვალისწინებულ
ი გარემოზე 
ზრუნვის 
კომპონენტი, 
თუნდაც, ეს მის 
ეფექტიან მუშაობას 
აფერხებდეს? 

  

6. როგორ 
წარმოგიდგენიათ 
თქვენი წვლილი ამ 
პროფესიის 
განვითარებაში? 

    

5. პროგრამაზე სწავლის მზაობა     

მიზანი: 
ბლოკის 
მიზანია, 
ინტერვიუერმა 
შეაფასოს 
რამდენად 
მაღალია 
აპლიკანტის 
პროგრამაზე 
სწავლის  
მზაობა და 
მოტივაცია. 

1. რა ინფორმაციას 
ფლობთ პროგრამის 
შესახებ? 

საიდან მიიღეთ 
ინფორმაცია 
პროგრამის 
შესახებ? 

    

2. გაქვთ ინფორმაცია 
სასწავლო დატვირთვის 
შესახებ? 

თუ იცით, როგორია 
სწავლების 
ხანგრძლივობა? 

  

3. თქვენი აზრით, 
რომელი საგნების 
შესწავლა მოგიწევთ ამ 
პროგრამაზე? 

4. რა მოლოდინები 
გაქვთ პროგრამისგან? 

    

5. როგორ 
წარმოგიდგენიათ 
პროფესიულ 
საგანმანათლებლო 
დაწესებულებაში 
სასწავლო პროცესი? 

თქვენი აზრით, 
რითი იქნება 
კოლეჯის 
სასწავლო პროცესი 
სკოლისგან 
განსხვავებული? 

  

6. რატომ გადაწყვიტეთ 
სწავლის კოლეჯში 
გაგრძელება? 

    

7. რამდენად ხართ 
მზად ჩაერთოთ 
სასწავლო პროცესში? 

რამდენად 
შეძლებთ დღის 
მანძილზე დრო 
დაუთმოთ 
ლექციებზე 
დასწრებას? 

  

6. კარიერული განვითარების გეგმები     

მიზანი: 
ბლოკის 
მიზანია, 
ინტერვიუერმა 
გამოარკვიოს 
რატომ 
აბარებს 
აპლიკანტი ამ 
პროგრამაზე 
და რა 
გრძელვადიანი 
მიზნები აქვს 
მას, როგორ 
უკავშირებს 
საკუთარი 
კარიერული 
განვითარების 

1. რატომ გსურთ ამ 
პროფესიის 
დაუფლება? 

რა კონკრეტული 
გეგმა გაქვთ ამ 
პროფესიასთან 
დაკავშირებით? 

    

2. თქვენი აზრით, 
როგორ შეიძლება 
გამოიყენოთ 
მომავალში ეს 
პროფესია? 

    

3. სად და როგორ 
გეგმავთ  პროგრამაზე 
სწავლის შედეგად 
მიღებული ცოდნის 
გამოყენებას? 

გეგმას 
პროგრამაზე 
ჩაბარებას. 

4. სად ხედავთ თქვენს 
თავს რამდენიმე წლის 
შემდეგ? 

    

5. თვლით, რომ ეს 
პროფესია კარიერული 
განვითარების 
შესაძლებლობას 
მოგცემთ? 

    

6. რომ არა ეს 
პროფესია, რომელ 
პროფესიას აირჩევდით 
და რატომ? 

თუ სხვა 
პროფესიაში უფრო 
მეტად ხედავთ 
საკუთარ თავს, 
რატომ 
გადაწყვიტეთ ამ 
პროგრამაზე 
ჩაბარება? 

  

საბოლოო ქულა   
 

  

  

დანართი N2 
 
 

სსიპ კოლეჯი „თეთნულდი“ 
 

კალენდარული გეგმა 
 
პროგრამა:  
 
მოდული:  
 
მოდულის განხორციელების პერიოდი:  
 
კრედიტი:  

საათების განაწილება მოდულის მიხედვით:  
 
(შენიშვნა: საკონტაქტო და შეფასების საათების რაოდენობა შეიძლება არ ემთხვეოდეს მოდულით 
გათვალისწინებულს, რადგანაც სწავლის შედეგების გაერთიანების შედეგად უფრო ნაკლები საათია 
გამოყენებული შეფასებისთვის და დარჩენილი მიმატებულია საკონტაქტო საათებს) 
 
მოდულის განმახორციელებელი:  
 

 

 

თარიღი 

 

 

 

საათების 

რაოდენობა 

 

განხორციელებული 

აქტივობა/თემატიკა 

სწავლების 

მეთოდი/შეფასება 

 

 

ს/შ N 

 

სასწავლო გარემო (ABC) 

მასალები და 

ნედლეული 

 

განხორციელების 

ჩანაწერი 

განხორციელების 

შესახებ 

      

      

      

      

 
შენიშვნები, წინადადებები,რეკომენდაციები მოდულის განხორციელებასთან დაკავშირებით:------------------
---------------------------------------------------------------------------------------------------------------------------------------------------------
---------------------------------------------------------------------------------------------------------------------------------------------------------
---------------------------------------------------------------------------------------------------------------------------------------------------------

